
Шынагъуэншагъэм хуэбэлэрыгъыркъым

Республикэпсо 
мазэ щIыхьэху

Налшык телечэщанэр щхъуэкIэплъыкIэу къэблэнущ
Мэлыжьыхьым и 2-м, Урысеймрэ Белоруссиемрэ я 

лъэпкъхэм я зэкъуэтыныгъэм и махуэм теухуауэ, РТРС-м 
и «Къэбэрдей-Балъкъэр Республикэм и РТПЦ» къудамэм 
игъэблэнущ Налшык къалэм дэт телечэщанэр. 

Абы къытридзэнущ Белоруссиемрэ Урысеймрэ я нып-
хэмрэ «Мэлыжьыхьым и 2-р Урысеймрэ Белоруссиемрэ я 
лъэпкъхэм я зэкъуэтыныгъэм и махуэщ» псалъащхьэмрэ. 

Ар къэблэнущ сыхьэт 19-м щыщIэдзауэ 24-рэ хъуху. 
Iуэхум хэтщ Братск, Брянск, Великий  Новгород, Грознэ, 

Къэзан, Калининград, Калугэ, Кострома, Кызыл, Мей-
къуапэ, Нэзрэн, Новгород Ищхъэрэ, Омск, Пензэ, Дон Iус 
Ростов, Саратов, Самарэ, Саранск, Симферополь, Сочэ, 
Тамбов, Тверь, Тулэ, Улан-Удэ, Челябинск, Черкесск, Якутск, 
Ярославль къалэхэм дэт телечэщанэхэр. 

Мы махуэшхуэр 1996 гъэм мэлыжьыхьым и 2-м щыщIэ-
дзауэ ягъэлъапIэ. Абы щыгъуэщ Белоруссиемрэ Урысеймрэ 
я Зэгухьэныгъэм Iэ щытрадзар. Илъэс дэкIри, Союз къэра-
лыгъуэ къызэрагъэпэщауэ щытащ.

КъБР-м и Парламентым и УнафэщI 
Егоровэ Татьянэ иджыблагъэ иригъэ-
кIуэкIа зи чэзу зэIущIэм «Правительст-
вэм хухах сыхьэтым» хыхьэу, щытеп-
сэлъыхьащ республикэм и губгъуэхэр 
гъатхэ лэжьыгъэм зэрыхуагъэхьэ зы-
рым.

ЗЭIУЩIЭМ и пэм депутатхэр дакъи-
къэкIэ яхуэщыгъуащ Москва областым 
щыIэ «Крокус Сити Холл» концерт гъэлъэ-
гъуапIэм щIэпхъаджащIэхэр теуэу абы 
щыхэкIуэдахэм. 

КъаIэта Iуэхум теухуауэ къэпсэлъащ 
 КъБР-м мэкъумэш IэнатIэмкIэ и министр 
Сыжажэ Хьэсэн. Ар кIэщIу къытеувыIащ 
2023 гъэм я лэжьыгъэм кърикIуам. Мини-
стрым къыхигъэщащ щIыналъэм и 
 мэ къу  мэш IэнатIэм къилэжьар проценти 
110,1-рэ зэрыхъуар, абы щыщу къэкIыгъэ-
хэм процент 59-рэ яIыгъщ, гъавэу Iуахы-
жамкIи 2023 гъэр адрей илъэсхэм йофIэкI.

 Сыжажэм жиIащ гъатхэ губгъуэ лэжьы-
гъэхэр 2024 гъэм зыхуей хуэзэу къызэра-
гъэпэщын папщIэ, КъБР-м Мэкъумэш Iэ-
натIэмкIэ и министерствэм къызэрызэри-
гъэпэщар муниципальнэ районхэмрэ 
къа лэ округхэмрэ мэкъумэшымкIэ я Iэна-
тIэхэмрэ АПК-м епха федеральнэ Iуэху-
щIапIэхэм я щIыналъэ къудамэхэмрэ я 
лIыкIуэхэр зыхэт оперативнэ штаб.

Мы зэманым ирихьэлIэу, щIы гектар 
мин 44,7-м щIыгъэпшэрыр халъхьащ, ар 
хьэ сэхэм я процент 68-рэ мэхъу. Иджып-  
с ту Май, Прохладнэ, Тэрч щIыналъэхэм 
жы лэхэр щытрасэ. Псори зэхэту гъат-
хасэм къызэщIрагъэубыдэнущ щIы гек-
тар мин 211,4-рэ. Министрым зэрыжи-
IамкIэ, жылэхэр ирикъуу (тонн мини 5,5-
рэ) яIэщ. 

Къэбэрдей-Балъкъэрым нартыху, кIэр-
тIоф жылэхэмкIэ езым зыкъызэрегъэпэ-
щыж. ЩIыналъэм нартыху жылэу тонн 
мин 15-м нэблагъэ къыщIегъэкIыф, абы 
щыгъуэм трисэну зыхуеинур тонн мини 
3,3-рщ. КIэртIоф жылэу зыхуейр тонн ми-
ни 2-м щIегъу. Адрей мэкъумэш къэкIыгъэ-
хэмрэ хадэхэкIхэмкIи республикэр къы-
зэгъэпэщащ.

Сыжажэ Хьэсэн щхьэхуэу тепсэлъы-
хьащ щIыналъэр щIыгъэпшэрхэмкIэ къы-
зэ ры зэ гъэ пэщам. Мы зэманым апхуэдэу 
къащэхуащ тонн мин 20,2-рэ.

КъБР-м и Правительствэм и унафэкIэ, 
Къэ бэрдей-Балъкъэрым и мэкъумэ шы-
щIэхэм щIыгъэпшэрыр къыIэрызыгъэхьэ-
ну IуэхущIапIэу 8 ягъэбелджылащ. «2023 
гъэм республикэм и хьэсэхэм щIыгъэп-
шэру халъхьам и бжыгъэр хуэдитIкIэ щы-
нэхъыбэщ Урысейм адрей и щIыналъэхэм 
ику иту къыщагъэлъэгъуам нэхърэ, икIи 
етхуанэ увыпIэр иубыдащ», - къыхигъэ-
щащ къэпсэлъам. 

Сыжажэм дыщIигъуащ губгъуэм къы-
ща гъэсэбэп мэкъумэш техникэхэмкIэ тэ-
мэму къызэрызэгъэпэщари (2024 гъэр 
къы зэрихьэрэ апхуэдэу 51-рэ къащэ хуащ). 

Республикэм псыщIэгъэлъадэ Iуэхуми 
щыпащэ. Мы гъэм псы зыщIагъэлъэдэну 

щIы Iыхьэу гектар мини 2,3-рэ Iэмэп-
сымэхэмкIэ къызэрагъэпэщащ.

Къэралыр къазэрыдэIэпыкъум и гугъу 
щи щIым, Сыжажэм жиIащ УФ-м Мэкъу-
мэш IэнатIэмкIэ и министерствэмрэ 
 КъБР-м и Правительствэмрэ зэгурыIуэны-
гъэу 9 зэрызэращIылIар, сом меларди 3-м 
тещIыхьауэ.

- 2024 гъэм дыщогугъ республикэм мэш 
бэв къытхуихьыну, Iэщ гъэхъунымкIи ехъу-
лIэныгъэфIхэр диIэну, - жиIащ Сыжа жэм.

Егоровэ Татьянэ щIэупщIащ псы зыщIа-
гъэлъадэ щIы Iыхьэхэр зыхуэдизым, уэ 
къыщех пIалъэм республикэр зэрыхуэ хьэ-
зырым, къыщIагъэкIыр нэгъуэщI щIына-
лъэхэм зэрырагъашэм, ди лъахэм езым и 
жылэу къигъэсэбэпым. Иужьрейм теу-
хуауэ министрым жиIащ хасэм и процент 
85-р зэрыапхуэдэр. Псы щIэгъэлъэдэнми 
зегъэужьыным республикэм гулъытэшхуэ 
хуещI - гъэ къэс щIы гектар минитхум 
къыщыщIэдзауэ мини 10-м нэсым ар лъа-
гъэIэс. Урысей Федерацэ псом Къэбэр-
дей-Балъкъэрым и закъуэщ зы щIым 
мэшыр тIэу къыщытрахыр: бжьыхьэсэр 
 Iуахыжа нэужь, щIыналъэм и районищым 
мэкъумэш щIэрыщIэу гъавэр щытрасэж.  

Уэм зэрыпэщIэт Iэмалхэм щытепсэ-
лъыхьым Сыжажэм къыхигъэщащ иужь-
рей илъэситхум ар зэрызэбграху Iэмэп-
сымэхэр щIыпIитхум зэрыщагъэувар, 
абы хэм щIы гектар мин 481-м щIигъу зэра-
хъумэр. 2024 - 2025 гъэхэм иджыри щIы-
пIитIым апхуэдэхэр щагъэувыну я му-
радщ.

Министрым жиIащ республикэм нэ-
гъабэ къыщIигъэкIауэ, доллар мелуан 24-
рэ зи уасэ зэрырашар. Абы хохьэ гъа-
вэмрэ гъэш хэкIхэмрэ, лы, мыIэрысэ, 
IэфIы кIэхэр, нэгъуэщIхэри.

ЗэIущIэм щытепсэлъыхьащ Къэбэрдей-
Балъкъэрым и жыг хадэхэм яубыд щIыр 
зыхуэдизым, техникэхэр жьы зэрыхъуам, 
мэкъумэш IэнатIэм епха IэщIагъэлIхэр 
зэраримыкъум, мэракIуащхъуэ (голубикэ) 
зэрагъэкIым, нэгъуэщIхэми.

КъБР-м и Парламентым Мэкъумэш 
IуэхухэмкIэ щIыуэпсыр къэгъэсэбэпыным-
кIэ, экологиемрэ дыкъэзыухъуреихь ду-
нейр хъумэнымкIэ и комитетым и унафэщI 
ТекIушэ Артур жиIащ гъатхэ губгъуэ 
 лэ жьыгъэхэр зэрызрагъэхъулIэм куэд кIэ 
елъытауэ зэрыщытынур щIым къыт-
рахыжыным и фIагъри. Абы къыхигъэ-
щащ зи унафэщI комитетыр КъБР-м Мэ-
къумэш IэнатIэмкIэ и министерствэм 
жыджэру зэрыдэлажьэр, мэкъумэшы щIэ-
хэм хэтхэми я Iуэху бгъэдыхьэкIэм арэзы 
укъы зэрищIыр. 

Егоровэ Татьянэ дыщIигъуащ щIына-
лъэм хуабэщхэри иджырей мардэм тету 
къы зэрыщызэрагъэпэщыр, абыхэм я Iуэ-
хур мы зэманым здынэсам зыщагъэ-
гъуэзэну депутатхэр кIуэну зэрамурадыр. 

ЗэIущIэм и кIэм зэлэжьыпхъэхэр ягъэ-
белджылащ.

КъБР-м и Парламентым и
 пресс-IуэхущIапIэ.

ЩIэгъэкъуэнышхуэ 
хъуну поплъэ

КЪЭРЭШЕЙ-ШЭРДЖЭС. Рес-
пуб ликэм и Iэтащхьэ Темрезов Ра-
шидрэ УФ-м ФедерацэмкIэ и Сове-
тым и УнафэщIым и япэ къуэдзэ 
Яцкин Андрейрэ лэжьыгъэ 
 IуэхукIэ зэхуэзащ. Ахэр хэплъэ-
жащ  Со ветым и комитетхэмрэ 
 фе дераль нэ министерствэхэм 
 КъШР-м и щIыналъэм щаIэ Iэна-
тIэхэмрэ  рес публикэм щрагъэ-
кIуэкIам.

Къулы къущIэхэм и гугъу ящIащ 
Къэрэшей-Шэрджэсым мыхьэ-

Мы махуэхэм Кlуэкlуэ Казбек къызэхикlухьащ Нал-
шык къалэ щекlуэкl ухуэныгъэхэр. Республикэ Уна-
фэщlым зригъэлъэгъуащ Балъкъэр, Осетин, Етlуанэ Та-
мань дивизэ уэрамхэм тралъхьэ гъуэгухэр. Ахэр  УФ-м и 
Президент Путин Владимир къыхилъхьа «Гъуэ гуфl шы-
нагъуэншэхэр» лъэпкъ проектым хыхьэу зрагъэпэщыжу 
аращ. 

ИДЖЫПСТУ гъуэгуухуэхэм асфальтыжьыр трах, гъуэгуб-
гъум lулъ бетонхэр lуах. Дяпэкlэ гъуэгущlэ тралъхьэнущ, 
лъэс лъагъуэхэр ящlынущ, машинэ гъэувыпlэхэр къыха-
гъэкlынущ, а псом нэмыщlи удзыпцlэ щlыпlэхэр иlэнущ. 

Уэрамищми "Уафэ къабзэ" программэм ипкъ иткlэ, 
кlапсэу ирикlуэр щlы щlагъым яхьащ. 

Етlуанэ Тамань дивизэ уэрамыр Налшыкыпсым бгъуры-  
ту йох, Владикавказ лъэныкъуэмкlэ къалэм ущыдеш. Ар 
сытым дежи машинэ lув зытет гъуэгущ, абы къыхэкlыу 
зэблэкlыпlэу плlы иlэнущ.

Осетин уэрамри ящыщщ нэхъыбэ щызэтрихьэ щlыпlэхэм, 
ари нэхъ бгъуэ ящlыну я мурадщ. Мы lуэху псори бжьыхьэ 
дызыхуэкlуэм зэфlагъэкlыну я гугъэщ гъуэгум елэжьхэм. 

КъБР-м и lэтащхьэ Кlуэкlуэ Казбек 
иригъэкlуэкlащ Къэбэрдей-Балъкъэр 
Республикэм Терроризмэм пэщlэ ты-
нымкlэ и комиссэм хэтхэм я зэlущlэ. 

Абы хэтащ КъБР-м и Правительствэм и 
Унафэщl Мусуков Алий, УФ-м и Прези-
дентым и полномочнэ лlыкlуэу КИФЩl-м 
щыlэм и аппаратым и федеральнэ ин-
спектор нэхъыщхьэ Васильченкэ Дмит-

рий, Правительствэм хэтхэр, хабзэхъу-             
мэ lэнатlэм и лэжьакlуэхэр, н эгъуэщlхэ- 
ри. 

Къулыкъущlэхэр хэплъащ цlыху куэд 
щызэхыхьэ щlыпlэхэм, lуэхутхьэбзэ 
 щы хуащlэ lэнатlэхэм, транспортым, зэ-
хуэ сыпlэ зэмылlэужьыгъуэхэм шы на-
гъуэншагъэр къыщызэгъэпэ щы ным нэхъ 
щlэгъэхуэбжьауэ кlэлъыплъын зэ ры-
хуейм. 

«Аргудан - Александровскэ щlыналъэ гъуэгум и кило-
метр 16,5-м лэжьыгъэр щlэгъэхуэбжьауэ щокlуэкl.

 
А ГЪУЭГУ lыхьэр Урысейм зэпымыууэ машинэхэм къы-

щажыхьыфын папщlэ lэмалхэр къыщызэрагъэпэщ сетым 
хагъэхьащ икlи Аруан, Лэскэн, Тэрч щlыналъэхэр зэпещlэ. 

Гъуэгуухуэхэм зэрыжаlэмкlэ, лэжьыгъэр мы гъэм яухы-
нущ, нэгъуэщlу жыпlэмэ, зы илъэскlэ нэхъ пасэу», - щетх 
КъБР-м и lэтащхьэ Кlуэкlуэ Казбек и телеграм-каналым.

Иджыблагъэ Белгород областым къи-
кlыу ди республикэм зыгъэпсэхуакlуэ 
 къаша цlыкlухэм я гъусэ егъэджакlуэхэм 
«Лэгъупыкъу» сабий центрым щахуэзащ 
КъБР-м и lэтащхьэ Кlуэкlуэ Казбек. 

Хьэщlапlэ къэкlуа ныбжьыщlи 145-р со-
циальнэ lуэхущlапlэхэм щапl сабийхэщ. 

«Хэгъэгум и губернатор Гладков Влади-
мир сэрэ дызэрызэгурыlуам тету цlыкlухэр 
хуеиху ди деж щыlэнущ, загъэпсэхуу, ди 
щlыпlэ дахэхэр зрагъэлъагъуу. Сабий цен-

трым и унафэщlымрэ ныбжьыщlэхэр къэзы-
шахэмрэ сепсэлъащ ахэр тыншу щыlэн па-
пщlэ зыхуеину псомкlи къызэрагъэпэщыну. 
Хьэщlэхэр Къэбэрдей-Балъкъэрым къыщ-
рашэкlынущ, спорт, щэнхабзэ lуэхугъуэхэм 
хэтынущ, ди щlалэгъуалэм яхуэзэнущ. 

Къэкlуа сабийхэри балигъхэри дыдей 
дыдэм хуэдэщ. Ахэр я унэ исыж хуэдэу къа-
щыхъун щхьэкlэ, тхузэфlэкl псори яхуэтщlэ-
нущ икlи гукъинэжу, нэгузыужьу щыдгъэlэ-
нущ», - щетх Кlуэкlуэ Казбек и телеграм-ка-
налым. 

Ди щIыналъэр гъэкъэбзэным хуэщIа, дызэрыт мэ-
лыжьыхь мазэм тещIыхьа республикэпсо щIыхьэху 
егъэкIуэкIыпхъэу КъБР-м и Iэтащхьэ КIуэкIуэ Казбек 
къыхилъхьащ. 

«ПЩIЭ ЗЫХУЭСЩI си лъахэгъухэ. Къэбэрдей-Балъкъэ-
рым щызэтеуващ гъатхэ лъэхъэнэ хуабэ. А зэманым, хабзэ 
зэрыхъуащи, ди щIыналъэм и цIыхухэм зыхуей хуагъазэ, 
ягъэ къабзэ я унэхэр, лъапсэхэр, пщIантIэхэр. Ауэ щыхъукIэ, 
фыкъыхузоджэ псори жыджэру дызыхэтын, мазэм къри-
убыдэ республикэпсо щIыхьэху ди щIыналъэм щегъэ-
кIуэкIыным, фIыуэ тлъагъу ди Къэбэрдей-Балъкъэрыр нэхъ 
екIу хъуным, теплъэ дахэ егъэгъуэтыным хуэунэтIауэ. Зэ-
гъусэу дывгъэгъэкъабзэ псы Iуфэхэр, псыхъуэхэр, жыла-
гъуэ зэхуэсыпIэхэр, социальнэ IуэхущIапIэхэм, тхыдэ 
фэеплъ хэм къедза щIыпIэхэр, къат куэду зэтет унэшхуэхэм 
я пщIантIэхэр. 

Къыхэслъхьа жэрдэмыр IуэхущIапIэхэмрэ зэгухьэныгъэ 
зэмылIэужьыгъуэхэмрэ щылажьэхэм къызэрыздаIыгъынур 
си фIэщ мэхъу. Дэтхэнэри къыхузоджэ ди щIыналъэр гъэ-
къэбзэнымкIэ республикэпсо  мазэ лэжьыгъэхэм жыджэру 
хэтыну, и гуащIэ, и зэфIэкI а Iуэхум хилъхьэну», - жеIэ 
КIуэкIуэ Казбек. 

 Республикэм и Iэтащхьэм КъБР-м и Правительствэм къа-
лэн щищIащ щIыналъэхэм, щIыпIэхэм щIыхьэхур къыщызэ-
гъэпэщыным икIи къызыхуэтыншэу щегъэкIуэкIыным 
ехьэлIа Iуэхухэр игъэтэмэмыну. Я унэ исыж хуэдэу

нэшхуэ зиIэ инвестицэ проектхэр 
щыпхыгъэкIыным, апхуэ дэуи щIы-
налъэм цым елэжьыным пыщIа 
Iуэхум зыщегъэужьыным егъэщIы-
лIа Iуэхухэм.

Темрезов Рашид фIыщIэ ищIа щ, 
Къэрэшей-Шэрджэсри яхэту, щIы-
налъэхэм я нэIэ къазэрытрагъэтым 
папщIэ. Апхуэдэу жиIащ Яцкин Ан-
дрей къызэрыкIуар республикэм со-
циально-экономикэ и лъэныкъуэкIэ 
зегъэужьынымкIэ щIэгъэкъуэ ныш-
хуэ зэрыхъунур и фIэщ зэрыхъур.

ЩIыпIэ телъыджэм
хуосакъ

АДЫГЕЙ. УФ-м экономикэ зыу-
жьы ныгъэмкIэ и министр Ре-

шетников Максим республи-                       
кэм  къэ кIуащ. Абы псом япэу 
 къип лъы хьащ «Лагъуэнакъэ» 
 бг ы  - лы жэ экокурорт щаухуэ 
щIыпIэр.

Республикэм и Iэтащхьэ КъумпIыл 
Муратрэ министрымрэ тепсэлъы-
хьащ щIыналъэм и дежкIэ мыхьэнэ 
ин зиIэ а проектыр зэрагъэзэщIэну 
щIыкIэм. Решетников Максим 
жиIащ курортым зрагъэужьыным-
кIэ Iэмал псори зэ рыщыIэр. 

- Республикэм и турист IэнатIэм 
жыджэру зеужь икIи абы куэдкIэ хы-
болъагъуэ ищхьэкIэ къыщащтэ уна-
фэхэр щIыналъэм зэрыщагъэза-
щIэр. Абыхэм я Iэужьщ Лагъуэнакъэ 
тафэ хэIэтыкIар, абдеж къы щызэ-
рагъэпэщ бгы лыжэ курортыр. Ту-
ризмэр Адыгейм и зыужьыныгъэм и 
зы хэкIыпIэщ, - жиIащ Решетников 
Максим. 

АР-м и Iэтащхьэм жиIащ «Лагъуэ-
накъэ» курортыр щаухуэкIэ щIыуэп-
сым зэран хуэмыхъуным, щIына-
лъэм и щIыпIэ телъыджэхэр 
 хъумэным хуабжьу зэрыхуэсакъыр. 
Адыгейм иIэщ хьэщIэхэр 
 дэзы хьэхын куэд, аращ мыбы 
зыплъы хьакIуэ къакIуэхэм я 
 бжыгъэм щIыхэхъуэр.

ЦIэ лъапIэхэр
хуагъэфащэ

АБХЪАЗ. Президент Бжание Ас-
лъэн «Абхъаз Республикэм щIыхь 
зиIэ и артист» цIэ лъапIэр яфIи-
щащ Искандер Ф. А. и цIэр зезыхьэ 
Урыс къэрал драмтеатрым и актёр, 
щэнхабзэм и лэжьакIуэ пэрыт-           
хэм. 

Илъэс куэд хъуауэ зэрылажьэм 
икIи къагъэлъэгъуа Iэзагъэм па-
пщIэ цIэ лъапIэхэр хуагъэфэщащ 
Абухъбэ Уэсмэн, Депелян Рубен, 
Спафопулэ Серафимэ, Шишкин 
Кирилл сымэ.

УЭРДОКЪУЭ Женя. 

Гъатхэ  махуэ  гъэ  егъашхэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Гъуэгум  пкIэлъей  ебдзмэ,  кIэщI  мэхъу.
Лъэпкъ Iущыгъэ:

КъБР-м и Правительствэр, КъБР-м и Iэтащхьэм и Адми-
нистрацэр хуогузавэ Къэбэрдей-Балъкъэр Республикэм и 
Правительствэм и УнафэщI Мусуков Алий ТIэхьир и 
 къуэм и анэ Мусуковэ Жамий Бузыгит и пхъур дунейм 
зэрехыжам къыхэкIыу.

ПхуэмыгъэзэкIуэжын хэщIыныгъэ зэрывгъуэтамкIэ фи 
гуауэ хьэлъэр вдыдогуэш.

Урысей МВД-м хыхьэ 
плъыр частхэр къыщызэра-
гъэпэща махуэщ гъатхэпэм 
и 28-р. Абы теухуа зэIущIэ 
гуапэ щекIуэкIащ КъБР-м 
щыIэ МВД-м. 

КЪЭРАЛ кIуэцI Iуэхухэм-
кIэ министру КъБР-м щыIэм 
и къалэнхэр пIалъэкIэ зы-
гъэзащIэ, полицэм и гене-
рал-майор Крючков Вя-
чеслав ведомствэм и            
плъыр частхэм я уна фэщI-
хэмрэ лэжьа кIуэ хэм рэ я ма-

Дэтхэнэ зы
махуэми и уасэр

Мэлыжьыхьым и 1-м ще-
гъэжьауэ Санкт-Петербург 
зыплъыхьакIуэ кIуэхэм а 
 къалэм зэрыщыIэну пIа-
лъэм и зы жэщ-махуэм хуэ-
зэу соми 100 къыIахынущ.

БАЛИГЪЫПIЭ иува турис-
тыр къалэм и хьэщIэщым 
щыщIэтIысхьэкIэ, курортып-
щIэм пэкIуэ ахъшэр итын                 
хуей хъунущ, абы хыхьэну-
къым япэ махуэр. Дзэ Iуэху 
 хэхам хэтхэм, абы и ветеран-
хэм, зауэм ныкъуэдыкъуэ 
 щы хъуахэм, унагъуэшхуэ хэм-
рэ хуэмыщIахэмрэ, нэгъуэщI 
щIыпIэхэм къикIауэ Санкт- 
Петербург щеджэ студентхэм, 
апхуэдэу худэчых щхьэхуэхэр 
зиIэ цIыхухэм ахъшэ тыныр 
щхьэщахынущ.

Санкт-Петербург и губерна-
торым къалэм зыгъэпсэ-

Урысейм и Президентым и унафэкIэ мы гъэр «Уна-
гъуэм и илъэсу» къызэралъытам ипкъ иту къэралым 
къыхилъхьащ «Сабийхэр фщIыгъуу дунеяплъэ фы-
кIуэ» зыфIаща пэхуэщIэр.

- ЗИ НЫБЖЬЫР илъэс 18 иримыкъуа ныбжьыщIэ я гъусэу 
купе вагонкIэ гъуэгуанэ кIыхь зэпызыч адэ-анэхэм гъуэ-
гупщIэм и уасэм и процент 15 хукIэрагъэхунущ, - щыжиIащ 
«Урысейм и гъущI гъуэгухэр» IуэхущIапIэм и унафэщI Бе-
лозёров Олег Урысей Федерацэм и Къэрал Думэм къы-
щыпсалъэу.

КъатитIу зэтет купе вагонхэр къыхэзых пассажирхэм 
илъэси 10 - 17 ныбжьым ит ныбжьыщIэ щагъусэм деж 
«Школьный» тарифыр къыхах хъунущ, плацкартэкIэ щы-
зекIуэ вагонхэм щIата гъуэгупщIэм и Iыхьэ ныкъуэр 
 хукIэрагъэхун папщIэ.

«Сабийхэр фщIыгъуу дунеяплъэ фыкIуэ» тарифыр 
зекIуэнущ гъатхэ, бжьыхьэ, щIымахуэ лъэхъэнэхэм. Зап-
лъыхьыну гъэмахуэр къыхэзыххэм я дежкIэ «Унагъуэшхуэ» 
тарифыр хъарзынэщ. Мыбдежым бынищ нэхърэ нэхъыбэ 
купе вагонхэмкIэ здезышажьэхэм я гъуэгупщIэр процент 
15-кIэ нэхъ пуду къращэнущ.

«Зыгъэпсэхугъуэ гуфIэгъуэ» тарифри щыIэхэм я нэ-
хъыфIщ - илъэси 10 - 17 хъу я бынхэр я гъусэу плацкартэкIэ 
щызекIуэ, псори щызэгъусэ, къатитIу зэтет вагон купехэр 
къыхэзыххэм гъуэгупщIэм и процент 50-р я жыпым 
 къинэжынущ.

ЖАНХЪУЭТ  Зузэ.

Республикэм и щыхьэрым щекIуэкIащ Зауэм, лэжьы-
гъэм, IэщэкIэ зэщIэузэда къарухэмрэ хабзэхъумэ Iэна-
тIэхэмрэ я ветеранхэм я Налшык къалэ жылагъуэ 
 зэгухьэныгъэм и пленум.

КЪЫЗЭХУЭСАХЭМ фIэхъус псалъэкIэ заухигъэзащ зэ-
гухьэныгъэм и унафэщI Абдуллаев Мустэфа.

ЗэIущIэм кърихьэлIахэр едэIуащ Зауэм, лэжьыгъэм, 
IэщэкIэ зэщIэузэда къарухэмрэ хабзэхъумэ IэнатIэхэмрэ я 
ветеранхэм я Налшык къалэ жылагъуэ зэгухьэныгъэм  
2023 гъэм и лэжьыгъэм кърикIуахэм, дызэрыт илъэсым 
 къапэщыт къалэнхэм. Апхуэдэуи къытеувыIащ «ПэщIэдзэ 
ветеран IуэхущIапIэ нэхъыфI», «Сыт щыгъуи лажьэ вете-
ран комиссэ нэхъыфI» зэпеуэм кърикIуахэр зэ хэлъ-
хьэжыным. 

БАХЪСЭН  Ланэ.

«Адыгэ псалъэ» газетым и щIэджыкIа-
кIуэ набдзэгубдзаплъэу, илъэс куэд лъан-
дэрэ и ныбжьэгъуфIу къекIуэкI нэхъы-
жьыфIщ Къардэн Мухьэмэд. УФ-м и Жур-
налистхэм я зэгухьэныгъэм хэт, хэкупсэ 
 нэсу зи гъащIэр зыхь цIыху акъылыфIэм 
ди газетеджэхэр куэдрэ щыгъуазэ хуещI 
зыхуэзэ цIыхухэм, зи лэжьыгъэр хьэлэлу 
езыхьэкI IэщIагъэлIхэм, и гукъэкIыжхэм-
кIи ядогуашэ. Къардэным къытхуигъэхьа 
мы тхыгъэр теухуащ Дунейпсо Адыгэ 
Хасэм и тхьэмадэ, лъэпкъ узэщIакIуэ цIэ-
рыIуэ Сэхъурокъуэ Хьэутий. 

«ЦIЫХУР къалъхуркъым хьэл-щэн дахэ 
хэлъу, гъэса хьэзыру. Зыхуеину фIыгъуэхэр 
езым хуэм-хуэмурэ зэрегъэпэщыж. Мы хьэ-
нэшхуэ яIэщ зрихьэлIэ, зыхэт цIыхухэм, ауэ 
нэхъыщхьэр, дауи, езы цIыхурщ. Языны-
къуэхэр толъкъуным тесу йосых, «сэ сыа-
пхуэдэщи, фыкъыздекIуэкI» жаIэ пэлъытэу. 
Ауэ щыIэщ нэгъуэщI цIыхухэри, щIыхь яхуу-
мыщIынкIэ Iэмал имыIэу: абыхэм я гъащIэр 
ефIакIуэ защIэу йокIуэкI, зыхуейми я Iэр 
 трагъэхуэф. Ди лъэпкъым къегъэзауэ жы-
пIэмэ, апхуэдэхэр АдыгэлIщ, а псалъэм къы-
зэщIиубыдэ псори: нэмысри, цIыхугъэри, 
псапэри, гуапэри. Ар хужыпIэну  яхуэфащэу 
адыгэхэм цIыху щыпкъэ куэд диIэщ. Ап-
хуэдэхэм ящыщщ си тхыгъэр зы тезухуа, 
 Дохъушыкъуей къуажэ мыиным къыщалъ -
хуа, къызэрыгуэкI Iэщ дохутыру Псыгуэнсу 
 къуажэм лэжьэн щыщIидзэу Кавказ Ищ-
хъэрэм жылапхъэм и фIагъыр къэп щы тэ-
нымкIэ и щIыналъэ IуэхущIапIэм Къэ бэр -
дей-Балъкъэрым щиIэ IэнатIэм и уна фэ-
щIым и къуэдзэ къулыкъум нэса, Дуней псо 
Адыгэ Хасэм и тхьэмадэ Сэхъурокъуэ 
 Хьэутий. Экономикэ щIэ ныгъэхэмкIэ доктор 
Сэхъурокъуэр УФ-м и Президентым и нэIэм 
щIэту лажьэ, Лъэпкъ хэм яку дэлъ зэхущы-
тыкIэхэмкIэ советым хэтщ. 

Сэхъурокъуэхэ я унагъуэм нэхъ лъапIэ 
дыдэу къыщалъытэр гуащIэдэкIыр аращ. 
Адэм къуэхэм яжриIэрт: «ЛIыр лIы зыщIыр 
зыпэрыт и къалэнхэм яхуиIэ щытыкIэрщ. Сыт 
хуэдэ лэжьыгъэми, ар инуи цIыкIууи щры-
рети, фи къару фемыблэжу фыбгъэдэтмэ, 
итIанэщ «цIыху нэсщ, адыгэлIщ» къыщыф-
хужаIэнур. ФыкъикIуэта, фыхуэмыхуа - абы 
щыгъуэ лIыгъэ фхэмылъу аращ. А псоми я 
щхьэжыр цIыху пэжу фыщытынырщ». А пса-
лъэхэр Хьэзрит и къуэхэм хьэкъыу япхыкIащ 
икIи я гъащIэ гъусэу къокIуэкI. Тэмэму гу 
 лъатат нэхъыжьыфIхэм: дэтхэнэ зы цIыхуми 
езым и лъагапIэ иIэжщ. Языныкъуэхэр япэ 
лъагапIэм докIри, абыкIэ арэзы мэхъу. Ад-
рейхэм къыкIэлъыкIуэхэри къагъэIурыщIэ, я 
къарум къегъэгугъэри, Iэмалу щыIэхэр къа-
гъэсэбэпу. Апхуэдэщ Сэхъурокъуэ Хьэутий. 

ЖаIэ, щIэныгъэм щIэуэ зыгуэр хэплъхьэн 
мурадкIэ къэхутэныгъэ ебгъэкIуэкIыныр 
 псыкъуий мастэпэкIэ къэптIыным хуэдэу. Ар 
тIэунейрэ игъэунэхуащ Сэхъурокъуэм. Ве-
теринар щIэныгъэхэмкIэ кандидат лэжьы-
гъэр ехъулIэныгъэкIэ пхигъэкIа иужькIи, щIэ-
ныгъэм хуэнэхъуеиншэ щIалэм и зэ фIэкI хэм 
щыхигъэхъуащ ГельминтологиемкIэ уры-
сейпсо щIэныгъэ-къэхутакIуэ институту 
Скрябиным и цIэр зезыхьэм. Ар щытхъу иIэу 
къиухри, лэжьыгъэ IэнатIэм зэрыпэрытым 
хуэдэурэ къэхутэныгъэ купщIафIэхэр ири-
гъэкIуэкIащ экономикэ унэтIыныгъэмкIэ. 
Илъэс бжыгъэкIэ зэфIиха а къэхутэныгъэхэр 
Сэхъурокъуэм къыщызэщIикъуэжащ и док-
тор диссертацэм. ЩIэныгъэ дунейм пщIэ-
шхуэ щызыгъуэта а лэжьыгъэри ехъулIэны-
гъэкIэ пхигъэкIащ Хьэутий икIи «экономикэ 
щIэныгъэхэмкIэ доктор» цIэ лъагэр къыфIа-
щащ.

Лэжьыгъэм, пэжыгъэм, цIыхугъэм, адыга-
гъэм щIапIыкIа Хьэутий насыпыфIэ хъуащ. 
ЦIыхухэм ядэIэпыкъу, псэ къабзэ зиIэ хэ-
кулIым и дежкIэ нэхъ насып щыIэкъым цIыху-
хэм фIыуэ укъалъагъуным, пщIэ къыпхуа-
щIыным нэхърэ. Апхуэдэ фIыгъуэр гугъу-
ехьрэ псэ хьэлэлкIэ къилэжьащ Хьэутий. 

- Сэхъурокъуэ Хьэутий щIэныгъэ зэгъуэ-
тынкIэ зызымыгъэнщI цIыхущ. Абы сэ гу 
лъыс тащ иджыри ар щыстудентым щыгъуэ. 
А щIалэм и гъащIэр ирехьэкI, «Лэжьыгъэр 
гъэзэщIэн хуей къудейкъым - ар фIыуэ щIэн 
хуейщ» къыхуеджэныгъэм щIэту. Хьэутий ап-
хуэдэущ зэреджар, «тху» защIэ фIэкIа къи-
мыхьу. А мардэм тету ноби мэпсэу икIи мэ-
лажьэ а адыгэлI щыпкъэр, къэрал, жыла-
гъуэ, лъэпкъ мыхьэнэ зиIэ Iуэхухэр къызы-

Жылагъуэ гъащIэм и гъуджэу илъэ-
сищэ гъуэгуанэ къызэпызыча адыгэ 
 газетым и тхыдэр лъэхъэнэ куэду гуэша-
уэ кърихьэлIащ, лъэхъэнэ къэси къы-
декIуэкIащ зыужьыныгъэм, щIэныгъэм, 
лэжьакIуэбэм я гуащIэдэкIым теухуа 
тхыгъэ купщIафIэхэмкIэ бэр зыгъэгуш-
хуа журналистыфIхэр. Абыхэм ящыщщ 
«Адыгэ псалъэ» газетым и корреспон-
денту илъэс куэдкIэ лэжьа КIэбышэ Ли-
лэ.

Москва дэт, Горькэм и цIэр зезыхьэ 
къэрал Литературэ институтыр къиухри, 
абы лэжьэн щыщIидзащ «Ленин гъуэгу» 
газетым. Ар нобэ тIысыжауэ щысщ, ауэ 
абы щхьэкIи къэмынэу, и тхыгъэ куп щIа-
фIэхэмкIэ, и Iуэтэж гъэщIэгъуэнхэмкIэ 
щIэ джыкIакIуэхэр егъэгуфIэ. Илъэс 
куэдкIэ гурэ псэкIэ зыпэрыта газет 
лэжьыгъэм теухуауэ Лилэ упщIэ зыб-
жанэкIэ зыхуэдгъэзащ.

- Лилэ, щIэдзэгъуэ псори гугъущ, жаIэу 
къокIуэкI, лэжьыгъэм ущыпэрыхьа япэ 
махуэхэм уахуеплъэкIыжмэ, сыт хуэдэу 
уи нэгу къыщIыхьэжрэ? 

- Сыгузавэу къэнэжыртэкъым. Сэ сы-
щIалэ дыдэт, сызыхыхьахэр, сыти жыIи, 
республикэ газетым и лэжьакIуэ гупт, щIэ-
ныгъэ куу ябгъэдэлърэ пщIэрэ щхьэрэ зиIэ 
защIэу. ИтIанэ, журналистхэм зы цIыхубз 
яхэттэкъым сэрат япэу яхыхьар. Абыхэм я 
гъусэу сылэжьэныр сэркIэ къызэрымыкIуэ 
щIыхьт икIи гъэунэхупIэшхуэт.

- Япэу лэжьэгъухэр къызэрыпIущIэм 
уи къэкIуэнур щиухуэ къохъу икIи 
абыхэм Iэмал имыIэу къахокI, адрей псо-
ми къащхьэщыкIыу, дэIэпыкъуэгъу нэс 
къыпхуэхъу зырызхэр… 

- «Ленин гъуэгу» газетым и редактор 
 нэхъыщхьэ Мэзыхьэ Борис пропагандэм-
кIэ къудамэм сишащ. Пэшым щIэсыр 
цIыхуитIт - къудамэм и унафэщI Шырыт 
СулътIанрэ корреспондент Бэрбэч Зубер-
рэ. Абыхэм сакъригъэцIыхури, яжриIащ а 
къудамэм сыхэту сэри дяпэкIэ сазэ ры дэ-
лэжьэнур. Жылагъуэ гъащIэм и лъэны-
къуэ псори къызэщIэзыкъуэн хуей къуда-
мэм и лэжьыгъэр псом нэхърэ нэхъ гугъуу 
къалъытэрт. Шырытым и жьауэм сыщIи-
гъэувэри, Iуэхум нэIуасэ сыхуэхъуху емы-
зэшу къыздэлэжьащ - псалъэкIэ къыпхуэ-
мыIуэтэну, къэгъуэтыгъуейт апхуэдэ цIы-
хуфIрэ цIыху гуапэрэ. Абы и псалъэ жагъуэ 
зэхэзыхарэ губжь дэзылъэгъуарэ гупым 
къытхэтакъым. Арат псоми пщIэшхуэ 
щIыхуащIыр.

Iуэхум зэуэ хуэIэижь ухъуркъым-тIэ. А зэ-
маным абы и мыарэзыныгъэ гуэр слъэ-
гъуатэмэ, лэжьыгъэм сыIуигъэщтынкIэ 
 хъуну зэрыщытар иджы куэдрэ сигу къо-
кIыж. Щыуагъэ щысIэщIэкIкIи - апхуэдэ 
куэдрэ къэхъурт - сакъыпэурэ зыкъысхуи-
гъазэрт: «Лилэ, мыбдежыр мыпхуэдэу 
тщIа мэ мынэхъыфIу пIэрэт, уэ дауэ 
уеплърэ?» - жиIэрти. Къочэнджэщурэ уи 
дагъуэм гу лъыуигъэтэжырт. Аращ цIы-
хугъэ зыбгъэдэлъ унафэщIым пщIэшхуэ 
щIыхуэфащэр. Шырытыр езыр, щапхъэ 
зытрахым хуэдэу, лэжьакIуэшхуэт, журна-
лист, зэдзэкIакIуэ Iэзэт.

Бэрбэч Зубер зыхуэбгъэдэн щымыIэу, 
бзэ дахэ, гъэхуа Iурылът. Абы иужькIэ сэ 
срихьэлIакъым бзэр апхуэдэу зыгъэб-
зэрэбзэфа. ИтIанэ, зи лъэпкъыр апхуэдэу 
фIыуэ зылъагъу, улъыхъуакIэ, къыпхуэ-
гъуэтынутэкъым. Псалъэ дыгъэл жызыIэу 
утыкум итхэм ар зэи ящыщакъым - абы сыт 
хуэдэ Iуэхури нэгъэсауэ зэфIигъэкIырт. 
«Адыгэ псалъэм» абы щигъэкIуа иужьрей 
илъэсхэм техуэу ар щыIащ Абхъазым… 
 Зауэр иухыу къигъэзэжа нэужь, абы щхьэх 
имыщIэу республикэм и къуажэхэр къы-
зэхикIухьри, сыт хуэдиз тхылъ зэхуихьэсу 
абхъаз сабийхэм яхуригъэшат. ЦIыху 
бжьы фIэт, гушыIэшхуэ хэлът, къыщIикIуэт 
щыIэтэкъым, апхуэдэт и къалэмыпэри. 
Ды лажьэу дыздэщысым зы дакъикъэ 
унэщхъейуэ идэнутэкъым, Iэмал имыIэу  
уи гукъыдэжыр къэзыIэтын гуэр къыхилъ-
хьэнут… Апхуэдэхэм я фIыщIэщ журна-
лист лэжьыгъэр гунэс щIысщыхъуари ап-
хуэдиз илъэскIэ а IэщIагъэм сыщIрилэ-
жьари. ФIыкIэ ноби си гум илъщ газет 
лэжьыгъэм гуащIэшхуэ хэзылъхьа Мырзэ-
къан Суфян, Джэлэс Таужид, Бекъан Чы-
ланий, Мэзыхьэ Борис, Бекъул Токъан, Ба-
гъэтыр Аркадий, Къамбий Зуфар, Апажэ 
Назир, Шыбзыхъуэ Мухьэдин, КIэрэф Хьэ-
сэнбий сымэ.

- Лилэ, уи газет тхыгъэхэм увыпIэшхуэ 
щаубыду щытащ цIыху щхьэхуэхэм я 
 гъащIэм, я гурыгъу-гурыщIэхэм. Ахэр уи 
дежкIэ литературэ лIыхъужьт хьэмэрэ  
уи газет лэжьыгъэр къепхьэлIэн зэры-
хуейм тещIыхьа зи чэзу тхыгъэу ущеплъ 
къэхъуа?

- Газет, литературэ тхыгъэкIэ зэхэздза-
къым, дэтхэнэми си гумрэ си псэмрэ 
къыдэкIыу сызэрелэжьыным сыхэтащ, 

хуакIуэ къакIуэхэм курортып-
щIэр къеIыхыным теухуа 
унафэм Iэ щIидзауэ щытащ 
нэгъабэ гъэмахуэм. ЩIыпIэ 
унафэщIхэм къы зэра лъы тэм-
кIэ, курортып щIэм къалэм         
и бюджетым сом мелуан                
310-кIэ хигъэхъуэнущ, а ахъ-
шэр  хуаутIыпщынущ къалэм  
и Курорт инф раструктурэм зе-
гъэужьы нымкIэ фондым.

НАТО-м зэкIэ 
хыхьэнукъым

Армением хамэ къэрал 
IуэхухэмкIэ и министр 
 Мирзоян Арарат жиIащ мы 
зэманым я республикэм 
 НАТО-м хыхьэн мурад зэри-
мыIэр.

«ДЭ НАТО-м дыдолажьэ, 
Афганистаным мамырыгъэр 
щыIэнымкIэ ирагъэкIуэкI 
Iуэху хэм дыхэтщ, Косовэ 
щытыкIэр зэпIэзэрыт щы-
хъунымкIи дэIэпыкъуэгъу 
 дохъу. Ауэ иджыпстукIэ 
 НАТО-м дыхыхьэну иужь 
диткъым», - щыжиIащ Мир-
зоян Арарат «Todo Noticias» 

порталым къытрадза интер-
вьюм.

Апхуэдэу абы къихигъэщащ 
республикэр Евросоюзым хы-
хьэну зэрыхущIэкъур икIи а 
Iуэхум теухуауэ Армением и 
премьер-министр Пашинян 
Никол Европарламентым 
къы щыщыпсалъэм жиIахэр 
къигъэлъэгъуащ: «Армениер 
хьэзырщ ЕС-р къыпэщIэ кIуэ-
тыну зэрыхуейм хуэдизкIэ 
езы хэми гъунэгъу зыхуащIы-
ну».

НэхъапэкIэ НАТО-м и сек-
ретарь нэхъыщхьэ Столтен-
берг Йенс жиIауэ щытащ я 
 зэгухьэныгъэм и бжэр Арме-
нием зэрыхузэIухар, адэкIэ 
республикэм и къулыкъу-
щIэхэм ОДКБ-м къыхэкIы-
жынымкIэ къащтэну унафэм 
езыхэм зэрыхуитыжыр. Ап хуэ-
дэу къыхигъэщащ НАТО-р я 
зэгухьэныгъэм хэмыт евро-
пей къэрал куэдым зэра дэ-
лэжьар.

Нобэ

Сабий тхылъым и ду-                   
нейпсо махуэщ

Промышленнэ ипотекэр дэIыгъыным къэрал бюд-
жетым щыхухаха ахъшэм 2024 гъэм сом зы мелардым 
нэблагъэ дыщIагъунущ. Апхуэдэ унафэм иджыблагъэ          
Iэ щIидзащ УФ-м и Правительствэм и УнафэщI Мишус -
тин Михаил.

ПРОМЫШЛЕННЭ IуэхущIапIэхэр ухуэным, щыIэхэр 
 къэгъэщIэрэщIэжыным, егъэфIэкIуэным ехьэлIауэ худэ-
чых зыхэлъ кредитхэр къэзыщтахэм субсидие ахъшэу ира-
тым абыкIэ ирипащэжынущ. 

«Догугъэ ди дэIэпыкъуныгъэм и фIыгъэкIэ хьэрычэт 
 IэнатIэм пэрытхэм я лэжьыгъэм, къыщIагъэкI про дукцэм и 
куэдагъым къыхагъэхъуэну, лэжьапIэщIэхэр мин бжы-
гъэкIэ абыхэм къыщызэIуахыну», - къыщыхигъэщащ Ми-
шустин Михал УФ-м и Правительствэм и зэIущIэу иджыбла-
гъэ иригъэкIуэкIам. 

2022 гъэм щегъэжьауэ промышленнэ ипотекэмкIэ къэ-
ралым щылажьэ программэм ипкъ иткIэ худэчых зыхэлъ 
кредитхэр илъэсибл пIалъэкIэ хьэрычэтыщIэхэм ират, зы 
илъэсым къриубыдэу процент ставкэр 5-м нэхърэ мынэ-
хъыбэу. ТехнологиещIэхэм елэжь компаниехэм - проценти 
3 нэхърэ мынэхъыбэу. Льготэ зиIэ кредитымрэ банкхэм я 
процентхэмрэ зэрызэщхьэщыкI бжыгъэр къэралым яхуе-
пшыныж. 

2023 гъэм псори зэхэту субсидие ахъшэу ятар сом зы 
 мелардым щIигъуащ. Абы и фIыгъэкIэ худэчых зыхэлъ кре-
диту 820-рэ къыIахащ, псори зэхэту сом мелард 80 хуэзэу. 

Промышленнэ ипотекэр дэIыгъыным хуэгъэзауэ къэ-
ралым щылажьэ программэм хыхьэу 2024 гъэм а Iуэху-
гъуэхэм щхьэкIэ къэрал бюджетым сом мелард 1,3-рэ 
щыхухахащ. Иджы дыщIагъужа сом зы мелардыр хэту ар 
мелард 2,3-м нагъэсащ. 

БАТОКЪУЭ  Алыдж.

Дэ  къытхуатх ФщIапхъэщ

хуэтыншэу зэфIихыу, - жеIэ Сэхъурокъуэр 
университетым щезыгъэджа, биологие щIэ-
ныгъэхэмкIэ доктор, си курсэгъуу щыта про-
фессор цIэрыIуэ Пыл Iэуес. 

Нобэ Сэхъурокъуэр и тхьэмадэщ Дунейпсо 
Адыгэ Хасэм. Ар жэуаплыныгъэ лъагэ зы-
пылъ, лъэпкъпсо мыхьэнэ зиIэ IэнатIэщ. 
Хьэутий и гум къэкIыхэртэкъым и гъащIэм 
апхуэдэу зыкъызэридзэкIыну. Адыгэ лъэп-
къыр хуейт зи щхьэ Iуэхум цIыхухэм ейр япэ 
изыгъэщ, псалъэкIэ мыхъуу, езым и щап-
хъэхэмкIэ ахэр Iуэхум езышэлIэфын. Ап-
хуэдэу адыгэхэм къытхущIэкIащ Хьэутий. Пэ-
жымрэ напэмрэ я хабзэм тету, къулыкъум 
япэ цIыхугъэр иригъэщу, щIэм ерыщу лъы-
хъуэу лажьэ унафэщIым куэд хузэфIокI. Абы 
гу лъатати аращ Сэхъурокъуэ Хьэутий цIы-
хубэм я дзыхь къыщIрагъэзар. 

Сэхъурокъуэр пэжу, и псалъэм тебгъуэтэ-
жу, гуапэу, гущIэгъу хэлъу мэлажьэ. И дуней 
тетыкIэкIи, и псэукIэкIи абы цIыху куэдым 
фIыуэ закъригъэлъэгъуащ. Шэч хэмылъу, 
апхуэдэ къулыкъушхуэ зепхьэн щхьэкIэ абы-
хэм мыхьэнэшхуэ яIэт. Щыстудента лъан-
дэрэ соцIыху сэ а лIы акъылыфIэр. Куэдрэ 
иужькIи дызэрихьэлIащ: ар КъБР-м Вете-
ринар кIэлъыплъыныгъэмкIэ и къулыкъущIа-
пIэм и пашэу, сэ - Мэкъумэш хозяйствэмкIэ 
мистерствэм и къудамэу Хьэмащэ хъупIэм 
щыIэ ветеринар IэнатIэм сриунафэщIу. 
Куэдрэ къыздэIэпыкъуащ, чэнджэщыфIхэри 
къызиту щытащ абы а лъэхъэнэм. 

…70 гъэм и шылэм къэхъуа щIымахуэр 
уает. Уэс хъуащ Къущхьэхъу щIыналъэр, жьа-
пщэри етащ. Ветеринар къудамэм мазэ от-
чётыр естыну, лэжьапщIэри къеIысхыу згъэ-
зэжыну пщэдджыжьым Хьэмащэ сыкъехы-
жащ. Си Iуэхур зыфIэкIри сежьэжащ. Ауэ 
Гун дэлэн къуажапщэм адэкIэ сыфIэкIыфа-
къым, машинэр уэс куум хэнэри. Къэз-
гъэзэжри, махуэ зыбжанэкIэ сыкIуэжыфа-
къым. СыкIуэжа нэужь, сызрихьэлIэжар узы-
жагъуэм и махуэт. Унэхэм хэлъ бжэхэмрэ 
щхьэгъубжэхэмрэ зэтракъутат, зэтрагъэс-
хьат… 

Къэхъуар яжесIэну къудамэм сыкIуащ, 
арщхьэкIэ абы и унафэщIым си гур фIы 
къысхуищIын дэнэ къэна, хэщIыныгъэхэр 
 сигъэпшыныну, симыгъэлэжьэну жиIащ. А 
псоми сригузавэу пэшым сыкъыщIэкIыжауэ 
Хьэутий сыхуэзэри псори хуэсIуэтащ. Абы и 
жыIэм тету, псори зэрагъэпэщыжауэ щытащ 
зэман кIэщIым къриубыдэу. Апхуэдэу Сэхъу-
рокъуэм щытыкIэ гугъум сыкъришауэ щы-
тащ а зэманым.

Гуапэу, гупсысэ куу иIэу и IэнатIэм зэрыб-
гъэдэтырщ Хьэутий псори къыщIехъулIэр, 
малъхъэдисым хуэдэу цIыхухэр щIы зы щIи-
шэр. Гугъуехьрэ гуапагъэкIэ псыхьа цIыхум 
къехъулIэ хабзэщ и мурадыр. Сэхъурокъуэм 
и гупсысэхэр епхащ къэкIуэну махуэм. Ар 
щIохъуэпс икIи и фIэщ мэхъу IуэхугъуэфIхэр 
зэманым къыздихьыну. Абы и дежкIэ нэ-
хъыщхьэр нэгъуэщIхэм сэбэп зэрахуэхъурщ. 

- ЦIыхухэм я лэжьыгъэр къащызгъэп сын-
щIэмэ, насыпышхуэу солъытэ, - жеIэ Хьэу-
тий. - Сэ сыкъапщтэмэ, си гъащIэмкIэ сы-
арэзыщ. Сытыншауэ схужыIэнукъым, ауэ 
цIыхум и гъащIэр тынш защIэу щытын хуей-
къым.

ИпэжыпIэкIэ, куэд мэхъу а цIыху псэ хьэ-
лэлыр сэбэп зыхуэхъуахэр. Апхуэдэ дыдэуи 
мащIэкъым фIыщIэ зыпылъ псалъэ дахэу 
къыхужаIэхэр. КъыхуэкIуэхэр имыгъэщIэ хъу-
мэ, аращ гурыфIыгъуэрэ гугъэзагъэу къи-
лъытэр жылагъуэм пщIэшхуэ щызиIэ Сэхъу-
рокъуэ хэкулIым.

Сыт хуэдэ батэкъутэр умыгъэшами, щIэблэ 
тэмэм уимыIэмэ, псори лъэлъэжащ, псы хьэ-
лъахуэщ. Дэтхэнэ зыми хуэдэу, и бынхэри 
насыпыфIэу илъагъунри и хъуэпсапIэти, ари 
къехъулIащ Хьэутий, Алыхьым и фIыщIэкIэ. 
Езыр зыгъэса и нэхъыжьхэм я ущиехэр бы-
ным гъуазэ яхуещIыж а цIыху акъылыфIэм. 

ИпэкIэ плъэ, мурадыфIхэр лъэпкъым, къэ-
ралым яхузиIэ Сэхъурокъуэ Хьэутий со-
хъуэхъу мурадрэ хъуэпсапIэу иIэхэр къе-
хъулIэну, цIыхухэм я арэзыныгъэмрэ псалъэ 
гуапэу къыхужаIэмрэ и лъэ мыжу куэдрэ 
адыгэ лъэпкъым узыншэу тхуэпсэуну».

Зыгъэхьэзырар  ЖЫЛАСЭ Маритэщ. 

Гугъуехьрэ
гуапагъэкIэ

псыхьа

Белоруссиемрэ Урысейм-
рэ я лъэпкъхэм я зэкъуэ-
тыныгъэм и махуэщ

1911 гъэм Цагъуэ Нурий Ис-
тамбыл адыгэбзэкIэ къы-
щыдигъэкIащ «Гъуазэ» газе-
тым и япэ номерыр.

1948 гъэм адыгэ тхакIуэ 
 щэджащэ КIэрашэ Тембот 
 СССР-м и Къэрал саугъэтыр 
къратащ.

1932 гъэм къалъхуащ жур-
налист, УФ-м щэнхабзэмкIэ 
щIыхь зиIэ и лэжьакIуэ 
АфIэунэ Рае.

1937 гъэм къалъхуащ Со-
циалист Лэжьыгъэм и ЛIы-
хъужь, Урысей Федерацэм 

щIыхь зиIэ и механизатор 
Дадэ ХьэмытIэ.

1944 гъэм къалъхуащ бзэ-
щIэныгъэлI, филологие щIэ-
ныгъэхэмкIэ доктор Абдо-
къуэ Iэуес.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. Хуа-
бэр махуэм градус 13 - 20, 
жэщым градуси 8 щыхъу- 
нущ.

Къэрал программэм хохьэ

20241924

ЩIыхьт  икIи  гъэунэхупIэшхуэт

арыншамэ журналистикэм ущIыхэтын 
щыIэкъым. Псэлъэгъу схуэхъуам и гъа-
щIэм нэсу сыхэплъэныр, абы и дунейр 
зыхэсщIэныр псом ящхьэу къэслъытэрт. 

Къэсхьынщ зы щапхъэ. Си цIыхугъэ гуэ-
рым къызжиIащ ныбжь зиIэ цIыхуитIым 
псэуэгъу зэхуэхъуну зэрызагъэхьэзырыр. 
Нэхъ щхьэжэ сщыхъуар а тIуми унащхьэ 
къудей зэрамыIэрт, я хьэгъуэлIыгъуэ тIэкIу-
ри щащIынур дэнэ жыIэт - кIэрыхубжьэ-
рыхухэр щызэхуахьэс щIыпIэрт. Езы тIур 
абы щылажьэрт. Кърагъэблэгъэну я лэ-
жьэгъухэри, жыжьи кIуэн хуэмейуэ, а щIы-
пIэм траухуащ. Ар зэрызэхэсхыу мурад 
сщIащ пхъэнкIийхэр здашэ Аруан губ гъуэм 
сыкIуэу а тхьэмыщкIитIым ятеухуа тхыгъэ 
згъэхьэзырыну. ЦIыхум нобэ и Iуэху тэ-
мэмщ, псори хузэхуогъэхъу жыхуэпIэра-
къым, пщэдей зытридзэну ныджэр зыми 
ищIэркъым. Ахэри апхуэдэу къекIуэкIатэ-
къым - уни лъапси яIат…

Апхуэдэу куэдрэ сатетхыхьащ наркотик 
иубыда щIалэгъуалэм, лъэхъуэщым ихуа-
уэ ис цIыхубзхэм. Ахэр псори ди гъащIэм 
щыщщ, зыщIыпIи пхуэмыхьыну.

Газетыр тхылъым хуэдэкъым, зэ еджэ-
нурэ зрагъэтIылъэкIыжынущ жызыIэхэм    
я телъхьэу зэи сыщытакъым. Тхылъми а 
ухыгъэ дыдэр иIэнкIэ мэхъу, щIэ джы-
кIакIуэр димыхьэхмэ. Апхуэдэхэм деж зэ-
гупсысыпхъэр а уэ уи тхыгъэм хуейуэ, 
 къежьэу щысхэрщ. Пэжщ, газетхэр пхуэ-
мыхъумэнкIэ хъунщ, ауэ цIыхум гупсэхуу, 
дэрэжэгъуэ къыхихыу щIиджыкIа тхыгъэр 
хъума щыхъур а тхылъымпIэ кIапэракъым, 
атIэ ар къызэрынэжыну и гурщ, литературэ 
лIыхъужь щыпхуэхъужи щыIэу.

- Урысейми Къэбэрдей-Балъкъэрми и 
мащIэкъым журналист-тхакIуэ гъуэ зэ-
джэхэр. Уэри утIысыжа нэужь тхылъищ 
къыдэбгъэкIащ, документальнэ, худо-
жественнэ жанрхэм иту. Абыхэм яхэт уи 
газет тхыгъэхэр лъабжьэ зыхуэхъуа?

- Яхэтщ. Сэ илъэс куэдкIэ цIыхубзхэм я 
напэкIуэцIыр згъэхьэзыращ. Абы ипкъ 
 иткIэ сахуэзащ къулыкъущIэхэми, губгъуэ 
лэжьыгъэр махуэ псом къезыхьэлIэхэми, 
унэгуащэхэми. Гу зылъыстаращи, дэнэ и 
дежи цIыхубзыр цIыхубзу къыщонэж - ар 
псом ящхьэщ. Си тхылъым ихуащ абыхэм 
яхуэстха статьяхэм ящыщ зыбжанэ, ауэ 
 къежьапIэ схуэхъуар ГУЛАГ-р натIэ зы-
хуэхъуа ди цIыхубзхэрт. ЕтIуанэр зытеухуар 
революцэ нэужь лъэхъэнэм екIуэкIа 
лъэпкъгъэкIуэдырщ. А тхылъыр зэуэ зэбг-
рыкIащ, нобэм къэс цIыхухэр къыщIоуп-
щIэ… Ещанэ тхылъым щызэхуэсхьэсы -
жащ си рассказхэр, дауэ щытми, сызы-
хуеджа литературэми си творческэ лэ-
жьыгъэм увыпIэ щиубыдын хуейт.

Институтыр къыщыдухым дезыгъэджа 
зы профессор лIыжьым чэнджэщ къыди-
тыгъащ - фи къалэмыр фымыгъэтIылъу 
фылажьэ, псом ящхьэр зэпыу фимыIэу 
фытхэнырщ, ахэр хъуами мыхъуами зэ-
маным зэхигъэкIыжынщ…

- «Адыгэ псалъэ» газетыр илъэсищэ 
ирокъу. Сыт хуэдэ псалъэкIэ захуэб-
гъэзэнт нэхъыжьхэм къефхьэжьа лэ-
жьы гъэм нобэ пызыщэхэу, зи гъуэгуа-
нэр а бжыгъэ зэрыIыгъым техуахэм?

- Газет лэжьакIуэмкIэ псом ящхьэр 
цIыхубэм пэжагъкIэ ябгъэдэтынырщи, ар 
къагурыIуэу, узыншагъэ яIэу илъэс куэд -
кIэ гупыр зэкъуэтыну Тхьэм жиIэ. Ди зэ-
маным Къэбэрдей-Балъкъэрым и жылэхэр 
лъэсу къызэхэткIухьу щытащ, Iэрытххэр 
машинкэкIэ традзэжырт, машинисткэфI-
хэр къыддэлажьэу. Абыхэм гугъуехь щхьэ-
хуэхэр пыщIат. Нобэ лэжьэкIэ Iэмалхэр 
лъэныкъуэ псомкIи ефIэкIуащ. Шэч къы-
тесхьэркъым ди адыгэ газетым и къэкIуэ-
нури зэрынэхум.

ЛЪОСТЭН  Музэ.

Зэгухьэныгъэм щыхоплъэж

Зи  IэщIагъэм  хуэIэижьхэр
хуэмкIэ ехъуэ хъуащ.

- ИпэжыпIэкIэ плъыр час-
тым къыщыщIедзэ IэнатIэм  
и лэжьыгъэм икIи зэрыщыту 
полицэм цIыхухэм хуаIэ бгъэ-
дыхьэкIэр, а IэнатIэм къу-
лыкъу щызыщIэхэм я лэ-
жьыгъэ зэгъэуIуам куэдкIэ 
елъытащ министерствэм и 
зэфIэкIри. Сыт хуэдэ къэхъу-
къащIэри зэхэгъэкIыным 
псын щIэу яужь зэрихьэм, и 
чэзум унафэхэр къызэращ-
тэм къыхэкIыу плъыр частым 
и лэжьакIуэхэм хэлъхьэны-

гъэшхуэ хуащI хабзэр гъэ-
быдэным. 

Фи IэщIагъэм фызэры хуэ-
Iэижьым, зэгъэуIуауэ фызэ-
рылажьэм Iэмал къет къыф-
пэщылъ къалэнхэр, абыхэм 
ящыщу жылагъуэ шына-
гъуэншагъэр къызэгъэпэ-
щыныр, цIыхухэм я хуиты-
ныгъэхэр хъумэным ехьэлIа-
хэр зэфIэхыныр, - къыхигъэ-
щащ генералым. 

IэнатIэм и лэжьакIуэхэу зи 
къалэнхэр хьэлэлу езыхьэкI-
хэм, зи къулыкъум ехъулIэ-
ныгъэхэр щызыIэрызыгъэ-
хьахэм иратащ КъБР-м щыIэ 
МВД-м и щIыхь, фIыщIэ 
тхылъхэр. 

УЭРДОКЪУЭ  Женя.

ХьэщIэхэм
къахэхъуэнущ

Я гъуэгуанэр 
яхъуэжакъым

Зэман куэд трамыгъэкIуадэу

Нартсанэ - Къэбэрдей шытх

Дакъикъи 108-м цIэрыIуэ хъуа

Дызэрыщыгъуазэщи, Ставрополь 
крайм хыхьэ Кисловодск къалэм 
адыгэхэр нобэми Нартсанэщ зэ ре-
джэр. 

АР ЯЩЫЩЩ Кавказыр къэзызэу па-
щтыхьыдзэм XIX лIэщIыгъуэм и пэ-
щIэдзэм, нэхъ пыухыкIауэ къэдгъэлъа-
гъуэмэ, 1803 гъэм къыщыщIэдзауэ, 
 Iуащхьитху (Бещтэу) и Iэхэлъахэм ща-
ухуа быдапIэхэм. 

Иджырей Нартсанэр здэщытыр ижь-
кIэрэ я гъунапкъэт езы Къэбэрдеймрэ 
абазэ къуажэхэу а Iэгъуэблагъэм ита-
хэмрэ. Абы и щыхьэтщ къуа питху зиIэу 
яухуа быдапIэщIэм хащIы хьа куэбжэ-
дыхьэпIитIым ящыщу ищхъэрэ- 
къухьэпIэмкIэ гъэ  зам - «Жантемиров-
ские» (абазэ жылэу Жантемырхэ ейм 
зэрыхуэкIуэм къыхэкIыу), ипщэкIэ гъэ-
зам - «Кабардинские» (зыхуэплъэр 
Къэ бэрдей лъэныкъуэмкIэщ кърагъэ-
кIыу) фIащауэ зэрыщытар. Иужьым а 
тIум я цIэхэр «Горячеводские», «Во-
дяные» жыхуаIэхэмкIэ зэрахъуэкIат. 

Ди зэманымкIэ къедгъэзэкIыжын-
щи, дэри а лъэныкъуэмкIэ мызэ-мы-
тIэу дыщыIащ. АтIэми, Нартсанэ укъы-

дэкIауэ Кичибалык къэрэшей  къуажэ 
цIыкIум гъунэгъу зыщыхуэп щIкIэ, япэ-
щIыкIэ узыщхьэдэх Iуащхьэ джабэ 
екIуэ кIырщ «Кабардинский» (метр 
1603-рэ и лъагагъщ) зыфIащауэ кар-
тэм итыр. ТIэкIу нэхъапэIуэкIэ си-
кIуэтыжынщи, абы апхуэдэ цIэ щIытра-
гъэIукIам и щхьэусыгъуэм и мыза-
къуэу, езы шытхыр къыщыщIидзэри 
щиухыжри зэхэщIыкIыгъуэу къызэрыз-
гурымыIуэри згъэщIагъуэрт. 

Ауэрэ здекIуэкIым, 2016 гъэм и фо-
кIадэм гуп мащIэ дыхъуу къызэдгъэ-
пэща автомобиль зекIуэмкIэ зэлъэд-
гъэIэса щIыпIэхэм зи гугъу сщIы шытх 
цIыкIури хиубыдат. 

Географие щIэныгъэр зэрысфIэ-
фIым и фIыщIэкIэ, дызыIущIауэ щыта 
а шытх цIыкIум «Къэбэрдей шытх» 
хужыпIэ зэрыхъунур нэхъри си фIэщ 
ящIащ илъэс бжыгъэ дэкIауэ къэсщтэ-
жу набдзэгубдзаплъэу зэпэсплъхьыжа 
картэхэм. 

Абыхэм къызэрыщыгъэлъэгъуамкIэ, 
«Кабардинский» зи фIэщыгъэ шыт хыр 
ипщэкIэ къех псы къуэпсхэу Нартсанэ 
къалэм хуэжэхэм я къежьапIэщ, абы 
къыдэкIуэуи, Чыщбалъкъ и тIуащIэм, 

ищхъэрэкIэ «къыщыхуэплъэу», кIыхьу 
щхьэщыIэтыкIа лъагапIэщ.

АтIэми, гъэщIэгъуэн сщыхъужар 
аращи, зи гугъу сщIы шытх цIыкIум 
щыщу «Кабардинский» цIэм хэт хьэрф-
хэр зытратхэр Ставрополь крайм хыхьэ 
и Iыхьэм и закъуэщ, езы сэнтхым 
ипщэкIэ щыIэ и нэзыр иджырей Къэрэ-
шей-Шэрджэсым ит, метр 2148-рэ зи 
лъагагъ Абазыкишлак (Абазэ жылэ 
жыхуиIэщ) бгым жьэхэгъэкъуэпа пэт-
ми. 

А псом къыхэкIыуи, дызэгупсысар, я 
нэхъ мащIэрауэ, IуэхугъуитIщ. Япэрауэ 
(ищхьэкIи зэрыщыжытIауэ), апхуэдэ 
цIэ фIэзыщынкIэ хъуну щытар Кавказ 
Ищхъэрэр тIэкIу-тIэкIуурэ къэзызэуа 
къэралыгъуэ абрагъуэм къулыкъущIэу 
а щIыпIэм щиIыгъахэм ящыщ гуэр-
хэрщ. КърагъэкIари «шытхым адэкIэ 
Къэбэрдейщ» мыхьэнэр арат. ЕтIу-
анэрауэ, шытх екIуэкIым а фIэщыгъэр 
трагъэIукIыну ахэр «щытегушхуар» 
Чыщбалъкъ псыхъуэр и кIыхьагъкIэ 
Къэ бэрдейм иджыри халъытэу къы-
щекIуэкIа лъэхъэнэрщ. НэгъуэщIу 
жытIэмэ, 1926 гъэм нэсыхущ.

 ЛЪАГЪУЭРЫКIУЭ Шухъыжьэ. 

Урысейм мы гъэм Iэтауэ щагъэлъэпIэнущ 
япэ космонавт Гагарин Юрий къызэралъ-
хурэ илъэс 90 зэрырикъур. Фэеплъ Iуэху-
гъуэхэр щекIуэкIынущ къэралым и къалэ 
куэдым.

ЗЭРЫХАБЗЭУ, Москва удз гъэгъахэр ща-
гъэтIылъ Гагариныр щыщIалъхьа щIыпIэм 
(Кремлым и блыным деж). А Iуэхум зра-
гъэхьэлIэ космонавтхэмрэ а IэнатIэм епха 
IэщIагъэлIхэмрэ. Удз гъэгъахэр щагъэтIылъ 
Байконур космодромми. Гъатхэпэм и 21-м Га-
гариным и щIыхькIэ «Союз МС - 25» кхъухьыр 
яутIыпщащ. 

Япэ космонавтым и лъахэ цIыкIум - Смо-
ленск  - зэхыхьэшхуэхэр къыщызэрагъэпэщы-
нущ, кхъухьлъатэзехуэ-космонавтхэр, хамэ 
къэ рал гъунэгъухэмрэ жыжьэхэмрэ я лIы кIуэ-
хэр кърагъэблагъэу. Абдеж гуфIэгъуэ пшыхь 
щрагъэкIуэкIынущ «Земляне» гуп цIэрыIуэм. 
Смоленск тхыдэ музейм къыщызэIуахынущ 
«Гагарин - дунейм и япэ космонавт» зыфIаща 
выставкэр. Абы иджы япэу щагъэлъэгъуэнущ 
хьэршыр къэзыгъэIурыщIа цIыхум езым зри-
хьа хьэпшыпхэм щыщ. Гагарин Юрий и илъэс 
90-м и щIыхькIэ, музейхэм зэIэпах мара-
фоныр гъатхэпэм и 9-м (космонавт цIэрыIуэр 
къыщалъхуа махуэм) щрагъэжьащ Камчат-
кэм. Ар къэрал псом кIуэцIрыкIынущ икIи Ду-
нейпсо хым и музейуэ Калининград дэтым 
щызэхуащIыжынущ.

Калугэ КосмонавтикэмкIэ и музейм иригъэ-
кIуэкIащ «Урыс космосым теухуа хъыбархэр» 
литературэ-макъамэ пшыхьыр. «Авиацэмрэ 
космонавтикэмрэ» центрым ВДНХ-м гъэлъэ-
гъуэныгъэ къыщызэригъэпэщынущ. Гагарин 
Юрий и махуэшхуэр щагъэлъэпIэнущ Дивно-
горски. Абы космонавт цIэрыIуэр 1963 гъэм и 
фокIадэм щыIауэ щытащ, Красноярск ГЭС-м 
и ухуакIуэхэм яIущIэн папщIэ.

…СССР-м и кхъухьлъатэзехуэ-космонавт, 
Совет Союзым и ЛIыхъужь, къэрал зыбжанэм 
я дамыгъэ нэхъыщхьэ дыдэхэр зыхуагъэфэ-
ща, Урысейми хамэ къэрал куэдми щIыхь зиIэ 
я цIыху, СССР-м и дзэ-хьэуа IэнатIэм и полко-
вник, япэ класс зиIэ дзэ кхъухьлъатэзехуэ 
(1963 гъэм хъуащ),СССР-м спортымкIэ щIыхь 
зиIэ и мастер (1961 гъэм), ВЛКСМ-м хэта, СС-
СР-м и Совет Нэхъыщхьэм и 7-нэ, 8-нэ зэхыхьэ-
гъуэхэм я депутату щыта Гагарин Юрий дуней 
псом япэу хьэршым лъэтат, ар зэрыса «Восток 
- 1» кхъухьыр Байконур космодромым те-
лъэтыкIат. Дакъикъи 108 нэужьым Гагариныр 
хъарзынэу къыщетIысэхыжащ Саратов щIы-
налъэм, Энгельс пэмыжыжьэу. 1961 гъэм 
мэлыжьыхьым и 12 махуэрат ари, махуэшхуэу 
ягъэуващ (Космонавтикэм и махуэу). Зэ рыт-
щIэщи, а махуэм Гагариныр дуней псом цIэ-
рыIуэ щыхъуащ. Хамэ къэрал куэдым я прави-
тельствэхэмрэ жылагъуэ IуэхущIапIэхэмрэ 
ирагъэблагъэурэ ар къэрал 30-м нэблагъэм 
щыIат. 

КъыкIэлъыкIуа илъэсхэм Юрий жыджэру хэ-
тащ жылагъуэ-политикэ лэжьыгъэм, къиухащ 
профессор Жуковскэм и цIэр зезыхьэ Дзэ-
хьэуа инженер академиер. 1968 гъэм гъат-
хэпэм и 27-м Гагариныр гъэсакIуэ ахъырзэман 
Серёгиным и нэIэм щIэту кхъухьлъатэкIэ къа-
лъэтыхьу хэкIуэдащ (Владимир щIыналъэм 
хыхьэ Киржачскэ районым и Новосёловэ жы-
лэм пэгъунэгъуу). А насыпыншагъэм щхьэусы-
гъуэ хуэхъуар нобэми яхузэхэгъэкIакъым. 

Гагариным Совет Союз псор хуэщыгъуащ 
(къэралым и Iэтащхьэу щымыт цIыхум папщIэ 
япэу щыгъуэ махуэ зыхурагъэкIуэкIар арат). 
Абы и цIэр фIащат къалэ зыбжанэм (езыр 
къыщалъхуа Гжатски хэту), уэрамхэм. Апхуэ-
дэуи къэрал зыбжанэм я къалэ зэмылIэужьы-
гъуэхэм Юрий фэеплъ щыхуагъэувауэ щы-
тащ. 

Гагарин Юрий къыщалъхуар 1934 гъэм гъат-
хэпэм и 9-рщ. Дэфтэрхэм зэритымкIэ, 
 РСФСР-м и КъухьэпIэ щIыналъэм хыхьэ 
 Гжатск районым и Клушинэ къуажэм (иджы 
Смоленск щIыналъэм и Гагарин районырщ). 
Юрий и адэ Алексей пхъащIэт, и анэ Матвеевэ 
Аннэ шэм щелэжь фермэм и лэжьакIуэт 

ЩIыналъэхэм зегъэу-
жьы нымкIэ фондым иджы-
б лагъэ къызэритамкIэ, къэ-
ралым и щIыналъэхэм я 
псэупIэ-коммунальнэ хо-
зяйствэхэм хыхьэ ухуэ-
ныгъэ хэм къыщыхъу Iуэху 
мыщхьэпэ зэхуэм ыдэхэр 
зэман кIэщIым къриубыдэу 
гъэкIуэдыжынымкIэ Къэ-
бэрдей-Балъкъэрыр щы-
пэрытщ. 

АБЫ ХЕУБЫДЭ хуабэ, элек-
трокъару, газ, псы къы-

ИпэIуэкIэ хъыбар зэрывэдгъэщIащи, Идарым и цIэр 
зезыхьэ уэрамым тет автовокзал №1-м гъатхэпэм и 
 30-м къыщыщIэдзауэ лэжьэн щигъэтащ. НэгъуэщI 
щIыналъэхэм къикIыу ди республикэм къакIуэ авто-
бусхэмрэ ди къуажэхэр, районхэр зэпызыщIэхэмрэ 
трагуэшащ «Ищхъэрэ», «Ипщэ» автовокзалыщIэхэм 
икIи ахэр къыздикI лъэныкъуэм елъытауэ нэхъ 
япэгъунэ гъум екIуэлIэнущ. 

МЫБДЕЖЫМ, къыхэдгъэщыну дыхуейт, Iуэхум теу-
хуауэ ди газетым къэпсалъэхэм папщIи, абы щымы-
гъуазэхэм щхьэкIи: Налшык къалэм ПащIэм и цIэр зэри-
хьэу щыIэ уэрамым тета вокзалыжьым къытехьэ марш-
руткэхэм я гъуэгуанэр яхъуэжакъым, атIэ, я маршрутым 
зэ рытетам хуэдэу адэкIи къакIухь. Абы ехьэлIауэ зэхъуэ-
кIыныгъэ гуэри щыIэкъым.

Мыдрейуэ, зэхъуэкIыныгъэхэр зылъэIэсахэм ятеухуауэ: 
маршрутым тету ищхъэрэ лъэныкъуэмкIэ Налшык къы-
щыдыхьэ автобусхэр – Дзэлыкъуэ, Iуащхьэмахуэ, Про-
хладнэ (Псыншокъуэрэ Екатериноградскэ къуажэхэмкIэ 
къыдэкIыу) щIыналъэхэм къикIхэр, Щхьэлыкъуэ къуа-
жэм и дыхьэпIэм деж щыт «Ищхъэрэ» автовокзалым то-
хьэ. 

Май, Тэрч, щIыналъэхэм, Прохладнэ къалэм къикIхэр 
«Дубки» бэзэрым и Iэгъуэблагъэм деж щаухуа «Ипщэ» 
авт овокзалым къокIуэ. 

Мэлыжьыхьым и 1-м щегъэжьауэ «Ипщэ» автовокза-
лым  къытехьэнущ Осетие Ищхъэрэ – Аланием, Ингушым, 
Шэшэным, Дагъыстэным къикI автобусхэр. 

Адыгейм, Къэрэшей-Шэрджэсым, Кърымым, Луганск 
республикэм, Ставрополь, Краснодар крайхэм, Ростов, 
Ас трахань, Волгоград, Саратов областхэм, Мэзкуу, 
Санкт-Петербург къалэхэм къикIыну автобусхэр къы-
зытехьэнури зытекIынури «Ищхъэрэ» автовокзалырщ. 

ХЬЭЩЫКЪУЕЙ Олег. 

Республикэ клиникэ сымаджэ-
щым щекIуэкIащ IуэхущIапIэр 
блэкIа илъэсым зэрылэжьар 
къы щапщытэж зэIущIэ. Абы и 
лэжьыгъэм хэтащ КъБР-м узын-
шагъэр хъумэнымкIэ и министр 
Къалэбатэ Рустам, КъБР-м и Пар-
ламентым и УнафэщIым и къуэ-
дзэ Къардэн Мурат, ФIэкIыпIэ зи-
мыIэ медицинэ страхованэмкIэ 
щIыналъэ къудамэм и унафэщI 
Къуэжей Рустам сымэ. 

- УЗЫНШАГЪЭР хъумэнымкIэ Iэ-
натIэм мылъкушхуэ токIуадэ, унэ-
тIы ныгъэм зиужьынымкIэ икъукIэ 
дэIэ пыкъуныгъэшхуэ къыбгъэдокI 
Урысей Федерацэм и Президент 
Путин Владимир. Къэрал Уна фэ-
щIым и жэрдэмкIэ къыхалъхьа 
«Узыншагъэр хъумэн» лъэпкъ про-
ектым и фIыгъэкIэ Къэбэрдей-Ба-
лъкъэрми къэралым и нэгъуэщI 
 хэгъэгухэми медицинэ IуэхущIа- 
 пIэ щIэхэр щаухуэ, IэнатIэхэм 
 зэ гъэ пэ щыжыныгъэ лэжьыгъэхэр 
щра гъэкIуэкI, иджырей Iэмэпсы-
мэхэмкIэ къызэрагъэпэщ, - жиIащ 
министрым. – Апхуэдэу щIыналъэм 
узыншагъэр хъумэнымкIэ и Iэна-
тIэр ефIэкIуэнымкIэ сыт и лъэны-
къуэкIи щIэгъэкъуэн мэхъу рес-
публикэм и Iэтащхьэ КIуэкIуэ Каз-
бек. «Узыншагъэр хъумэн» лъэпкъ 
проектым и фIыгъэкIэ иджыпсту 
Республикэ клиникэ сымаджэщыр 
къы зэгъэпэщащ щхьэ куцIым щы-
зекIуэ лъым иIэ сэкъатыр къэху-
тэнымкIэ, а узыфэр зыпкърытхэм я 
узыншагъэр егъэфIэкIуэжынымкIэ 
фIагъышхуэ зиIэ Iэмэпсымэхэм- 
кIэ.

Республикэ клиникэ сыма-
джэщым и дохутыр нэхъыщхьэ Тет 
Хьэсэнбий тепсэлъыхьащ блэкIа 
илъэсым IэнатIэр зэрылэжьам. 
Узыфэ зэмылIэужьыгъуэ куэдым 
щеIэзэ щIыналъэ сымаджэщ нэ-

(Лэжьыгъэм и Бэракъ Плъыжь, «Лъэпкъ 
Зэныбжьэгъу гъэ» орденхэр къыхуагъэфэща-
уэ щытащ). Абы и адэшхуэ Матвеев Тимофеи 
цIэрыIуэу щытащ: Путиловск заводым и 
лэжьакIуэу, революционеру.

Гагаринхэ я унагъуэм къуищрэ зы пхъурэ 
яIэт. Юрий и ныбжькIэ ещанэт. И сабиигъуэр 
Клу шинэ щихьащ. 1941 гъэм фокIадэм и 1-м 
щIалэ цIыкIур школым щIэтIысхьат, арщхьэкIэ 
жэпуэгъуэм и 12-м къуажэр нэмыцэхэм яубы д-
ри, еджэныр зэпыуащ. Унагъуэр зэрыщыту я 
унэм къыщIахуащ зэрыпхъуакIуэхэм. ЩIыма-
хуэр къимыхьэ щIыкIэ, щIыунэ ящIри хъанцу 
(дёрн) трапIэжащ, хьэку иращIыхьащ. Гугъу-
ехь куэд я нэгу щIэкIащ зэрыбыным. Нэмы-
цэхэр дэкIыжыным нэмысыпэу, Юрий и къуэш 
нэхъыжь Валентинрэ и шыпхъу Зоерэ Герма-
нием яхуащ. Юрий и нэгу щIэкIащ сабийхэр 
Iузыш машинэм анэхэр зэрыкIэлъыжари, ахэр 
къызэрыIуадзыжари. ИужькIэ Гагариныр зэи 
тепсэлъыхьыжакъым зауэ илъэсхэм…

1955 гъэм ар Совет армэм къулыкъу щищIэ-
ну ираджэри, Ворошиловым и цIэр зезыхьэ 
дзэ авиацэ еджапIэм а зэманым цIэрыIуэу 
щыIа кхъухьлъатэзехуэ Акбулатовым и деж зы-
щигъэсэн щIидзащ. Абдеж щегъэжьауэ, ад-
рейхэм сыт щыгъуи къахэщу, ехъулIэныгъэхэр 
къигъэлъагъуэу екIуэкIащ.

СССР-м и Министрхэм я Советым и къэрал 
комитетым и конструктор бюро №1-м и кон-
структор нэхъыщхьэ Королёв Сергей и нэIэм 
щIэту космосым япэу лъэтэну зыхуагъэфащэ 
цIыху 20 къыхахат, арщхьэкIэ къалэн къыхуа-
гъэувахэм псоми пхыкIар Гагарин Юрийщ. Ар 
зэрыса кхъухьым зыщиIэт дыдэм жиIа псалъэ 
закъуэр - «Поехали!» - псалъэ шэрыуэ хъуауэ 
нобэми цIыхухэм ящыгъупщэркъым.

Космонавт цIэрыIуэр здрагъэблэгъауэ щыта 
къэралхэм нэхъ гъэщIэгъуэну щилъэгъуахэм 
ящыщ зы къыхэдгъэщынщ. 1961 гъэм и ба-
дзэуэгъуэм Гагарин Юрий Инджылызым лъэ-
тащ, къэралым и литейщикхэм я профсо-
юзым иригъэблагъэри. Абы и цIэр къэзы-
гъэлъагъуэ хьэрфхэр - YG I (Юрий Гагарин) - 
«Rolls-Royce Silver Cloud-II» машинэм абы 
щы гъуэм кIэралъхьауэ щытащ. Япэу ар Ман-
честер еблэгъащ, Великобританием и литей-
щикхэм я профсоюзхэм я штаб-квартирэу абы 
щыIэм. Абдеж Гагариным ЩIыхь тхылъ къы-
щыхуагъэфэщащ. Абы щыгъуэм Юрий къра-
тащ Космосым зегъэужьынымкIэ фондым и 
дыщэ медалри (япэ дыдэу къыдагъэкIар). 
Къэрал унафэщIхэм - пащтыхь гуащэ Елизэве-
тэ ЕтIуанэмрэ премьер-министр Макмиллан 
Гарольдрэ - щаIущIэм, хабзэм къемызэгъми, 
пащтыхь гуащэм ди космонафт цIэрыIуэм и 
гъусэу сурэт зытригъэхат, «ар цIыху къызэры-
гуэкIкъым, уэгум и цIыхущ», жиIэри…

БАГЪЭТЫР Луизэ.

хъыщхьэм унэтIыныгъэ 18-кIэ 
цIыхухэм медицинэ дэIэпыкъуны-
гъэ щрат. IуэхущIапIэр корпусиблу 
зэхэтщ, стационар къудамэу 18, па-
раклиникэ IэнатIэу 4 иIэщ. Жэщми 
махуэми лажьэ къудамэм гъуэ-
лъыпIэ 564-рэ щIэтщ, махуэ ста-
ционарым – 30.

2023 гъэм сымаджэщым хирур-
гие дэIэпыкъуныгъэ щагъуэтащ сы-
маджэ 13 523-м, абы щыщу 1103-м 
фIагъ лъагэ зиIэ технологиехэр зи 
лъабжьэ Iуэхутхьэбзэхэр хуащIащ. 
Телемедицинэ чэнджэщу 687-рэ 
ирагъэкIуэкIащ, КТ къэпщытэны-
гъэхэр хуащIащ цIыху 15831-м,  МРТ 
къэхутэныгъэхэр – 5698-м. Сы-
маджэщым щIэлъу дунейм 
ехыжхэм я бжыгъэр процент                        

1,9-кIэ нэхъ  мащIэ хъуащ.
Тет Хьэсэнбий къытеувыIащ сы-

маджэхэм псынщIэу дэIэпыкъуэгъу 
щахуэхъу къудамэщIэ яухуэм и 
лэжьыгъэр зэрыщытынум. Сыма-
джэщым и къудамэщIэм пIащIэ-
гъуэкIэ кърашэлIахэм я узынша-
гъэр псынщIэу къыщахутэфынущ 
икIи я узыр зыхуэдэм, и щытыкIэм и 
хьэлъагъым елъытауэ адэкIэ къы-
щеIэзэнур яубзыхунущ.

Метр зэбгъузэнатIэу мин 1,2-м 
щIигъу щIыналъэм тращIыхьыну 
унэр сымаджэхэм я тыншыпIэм 
хуэщIауэ щытынущ. Абы хэтынущ 
операцэ щащI, реанимацэ пэшхэр, 
къищынэмыщIауэ, лъэрытет сыма-
джэхэмрэ зи щытыкIэр нэхъ хьэ-
лъэхэмрэ щаIыгъ щIыпIэхэр 

зэщхьэщыхауэ щытынущ. Къуда-
мэм иIэнущ иджырей Iэмэп сы-
мэхэмкIэ къызэгъэпэща диагнос-
тикэ пэш, КТ, УЗИ аппарат лъэщхэм-
кIэ къызэгъэпэщауэ. Сымаджэхэр 
мыбдеж щаIыгъынущ махуищым 
нэблагъэкIэ – и щытыкIэр зыхуэдэр 
зэхагъэкIыу адэкIэ къыщеIэзэну 
 къудамэм ягъэкIуэхукIэ. Абы Iэмал 
къаритынущ хирургие и лъэны-
къуэкIэ лэжьыгъэр зэтеублауэ 
екIуэ кIынымкIэ, сымаджэщым и 
зэфIэкI псори нэсу къагъэсэ-
бэпынымкIэ. Сымаджэщым и 
унищри – щхьэ зытелъ зэпры кIы-
пIэкIэ зэпыщIауэ щытынущ, абы 
ипкъ иткIи сымаджэ хьэлъэхэр зда-
гъэкIуэну къудамэхэм нэхъ тыншу 
яшэнущ. Апхуэдэ Iуэху бгъэ ды-
хьэкIэхэм я фIыгъэкIэ пIащIэгъуэ-
кIэ медицинэ дэIэпыкъуныгъэ хуэ-
ныкъуэхэм нэхъ псынщIэу Iуэху-
тхьэбзэхэр хуащIэфынущ.

Къалэбатэ Рустам жиIащ иджы-
рей технологиехэр къагъэсэбэпу 
фIагъ лъагэ зиIэ медицинэ Iуэхут-
хьэбзэхэр цIыхухэм яхуэзыщIэ 
IэщIагъэлIхэм зэфIэкI хъарзынэхэр 
къызэрагъэлъагъуэр, апхуэдэу 
къы хигъэщащ Травматологиемрэ 
ортопедиемкIэ къудамэм, Лъынт-
хуэ узыфэхэм щеIэзэ щIыналъэ 
центрым лэжьыгъэ щхьэпэ зэры-
щекIуэкIыр, IэнатIэр зыхуей хуэзэу 
зэрызэтеублам и фIыгъэкIэ рес-
публикэм и цIыхухэр къалэшхуэхэм 
щыIэ клиникэхэм мыкIуэу щIына-
лъэм зыхуей дэIэпыкъуныгъэр 
зэрыщагъуэтыр.

ЗэIущIэм къыщагъэлъэгъуащ мы 
илъэсым IэнатIэм зыхуигъэувыжа 
къалэнхэр, гулъытэ нэхъ зыхуащIы-
ну унэтIыныгъэхэр. Абы теухуауэ 
министрым пщэрылъ зыбжанэ 
ящищIащ, ахэр щызэфIагъэкIыну 
пIалъэри къагъэлъэгъуащ.

ЩХЬЭЩЭМЫЩI Изэ.

«Туризмэмрэ хьэщIэ къегъэблэгъэнымрэ» проек-
тым трагъэкIуэдэн папщIэ федеральнэ центрым 
къыбгъэдэкIыу Къэбэрдей-Балъкъэр Республикэм 
иджыблагъэ къыIэ рыхьащ сом мелуан 46,5-рэ. А 
Iуэхум теухуауэ УФ-м и Правительствэм хэгъэгухэм 
яхуиутIыпщащ псори зэхэту сом меларди 6,3-рэ. 

ФИГУ къэдгъэкIыжынщи, Къэбэрдей-Балъкъэрым 
зыгъэпсэхупIэ щIыпIэу иIэр нэгъабэ лъандэрэ процент 
58,5-кIэ хэхъуащ. Иджыпсту республикэм зэгъусэу ща-
гъэIэфынущ зыгъэпсэхуакIуэ, зыплъыхьакIуэ мин 17-м 
щIигъу. Нэгъабэ щIыналъэм къэкIуахэм я бжыгъэр про-
цент 26,3-кIэ хэхъуащ, хьэщIэу щыIащ цIыху мелуанрэ 
ныкъуэрэ. 

Кавказ Ищхъэрэ федеральнэ щIыналъэм хыхьэ хэ-
гъэгухэм ящыщу нэхъыбэ дыдэ зылъысар Ставрополь 
крайрщ (сом мелуан 210,7-рэ), Дагъыстэн Республикэм 
хуаутIыпщащ сом мелуани 104,9-рэ, Къэрэшей-Шэрджэ-
сым – сом мелуан 41,4-рэ, Осетие Ищхъэрэ – Аланием, 
Ингушым, Шэшэным дэтхэнэми сом мелуан 30. 

Туризмэм епха IэнатIэм зегъэужьыным гулъытэшхуэ 
щыхуащI ди республикэм. ЦIыхухэм туризм Iуэхутхьэб-
зэу хуащIэр сом меларди 10-м куэдкIэ щIегъу. Зып лъы-
хьакIуэ къэкIуахэмрэ зызыгъэпсэхухэмрэ я бжыгъэр хэ-
хъуэ зэпытщ. Илъэсищ-плIы хуэдизкIэ узэIэбэкIыжмэ, 
мелуан ныкъуэм нэблагъэщ ди деж щыхьэщIэу щытар. 
Иджы, нахуэ зэрыхъуащи, туризмэм и Iэмалхэр цIыху нэ-
хъыбэми пэлъэщынущ. 2025 гъэм ирихьэлIэу цIыху 
 мелуанитIым нэс ди щIыналъэм къашэфыну хуагъэфа-
щэ. Дауи, зыплъыхьакIуэхэмрэ зыгъэпсэхуакIуэхэмрэ я 
бжыгъэм хэхъуэныр ахэр къыздекIуалIэ щIыпIэм и ин-
фраструктурэм и фIагъым елъытащ, хуащIэ Iуэхутхьэб-
зэхэм епхащ. 

Къапщтэмэ, «Кавказ.РФ»-р хуабжьу йогугъу Кавказ 
Ищ хъэрэ федеральнэ щIыналъэм и хэгъэгухэм проект 
ехьэжьахэр щыгъэзэщIэным, абыхэм мылъку къыхэ-
зылъ хьэнухэр кърашалIэ, щIыналъэзэхуаку турист 
гъуэгу хэр яубзыху, щIыуэпс, ерыскъыхэкI, промышленнэ 
туризмэм, кIуэаракъэ мы IэнатIэм епха лIэужьыгъуэ псо-
ми йо лэжь, цIыхухэм ягу дыхьэ Iуэхутхьэбзэ яхуэщIэным-
кIэ хэкIыпIэхэр къагъуэт.

Илъэси 7-10-кIэ узэIэбэкIыжмэ, щIыналъэхэм щыIа 
ухуэ ны гъэшхуэхэр къызэтрагъэувыIауэ щытамэ, иджы 
болъагъу апхуэдэхэм компание инхэмрэ мылъку зыб-
гъэдэлъ IуэхущIапIэхэмрэ ахъшэ зэрыхалъхьэр. Зэхуэдэу 
яухуэ санаторэ-курорт, бгы-лыжэ зыгъэпсэхупIэхэри. Ап-
хуэдэ щапхъэу къэпхь хъунущ «Iуащхьэмахуэ» зы-
гъэпсэхупIэ цIэрыIуэр къызэрагъэщIэращIэр. Абы и Iэ-
гъуэблагъэхэри, Азау хуей турист къуажэ цIыкIури зы-
хуей хуагъазэ. А лэжьыгъэхэм я япэ Iыхьэр блэкIа 
илъэсхэм зэфIагъэкIащ. Абы къыщызэIуахащ сату унэ 
цIыкIухэр, нэгузегъэужьыпIэ зэмылIэужьыгъуэхэр, зэуэ 
машинэ 800 хуэдиз зэрыхуэ гъэувыпIэ, апхуэдэуи а щIы-
пIэм узэрыщызекIуэ гъуэгухэр зэрагъэпэщыжащ. 

Иджыпсту абы дэт ухуэныгъэхэм зы архитектурэ те-
плъэ ирату щIадзэнурэ 2026 гъэм ирихьэлIэу щIэхэри 
яухуэ нущ. Абы къыдэкIуэуи паркхэр, спорт утыкухэр, 
къэкIухьыпIэхэр щащIынущ. 

«Гектар 24-рэ къызэщIэзыубыдэ щIыпIэр иджырей 
мардэхэм изагъэу къагъэщIэрэщIэнущ илъэситхум 
 къриубыдэу. Абы къыкIэлъыкIуэу Iуащхьэмахуэ лъапэ 
щащIынущ кIапсэ парк, аттракционхэр, бгы хъыринэхэр, 
мылыщхьэ къэжыхьыпIэ, скейт-парк, скалодром, сабий, 
спорт утыкухэр. Нэхъ щэхуу, тыншу зызыгъэпсэхуну хуей-
хэм папщIэ абы къыщыунэхунущ гъэмахуэ шей ефапIэ, 
уэрам тхылъ еджапIэ, зекIуапIэ хуит. КъищынэмыщIауэ, 
щхъуантIагъэ нэхъыбэ хасэнущ, екIуалIэ гъуэгухэр зы-
хуей хуагъэзэжынущ, уэздыгъэхэр фIадзэнущ. Лэжьы-
гъэм и нэхъыбэр щекIуэкIынур 2024 - 2026 гъэхэрщ. 

«Ди къэралым и зыгъэпсэхупIэ нэхъ лъагэ дыдэ 
 «Iуащхьэмахуэ» Iэмал псори иIэщ илъэсым и хъуреягъ-
кIэ зыщыбгъэпсэху щIыпIэ нэхъыфI дыдэ хъуну. 

НЭЩIЭПЫДЖЭ Замирэ. 

щIэзыш, псы къагъэсэбэпар 
Iузыш IуэхущIапIэхэм е ухуэ-
ныгъэхэм, псэупIэхэм я лэ-
жьыгъэм ехьэлIауэ къэхъу 
ныкъусаныгъэхэр. 

«Фондым къызэрип щы-
там кIэ, къэхъукъащIэ мыщ-
хьэпэхэр, ныкъусаныгъэхэр 
гъэ зэкIуэжыным трагъэ-
кIуэдэ зэманыр илъэс къэс 
нэхъ мащIэ хъууэрэ макIуэ. 
Псалъэм къыдэкIуэу, 2021 
гъэм апхуэдэ Iуэхугъуэхэм 
ику иту сыхьэтибгъу трагъэ-
кIуадэу щытащ, 2022 гъэм – 

сыхьэти 8,1-рэ, 2023 гъэм – 
сыхьэти 7,7-рэ. АтIэ, дызэрыт 
илъэсым зэрыщIидзэрэ абы 
трагъэкIуадэ зэманыр ягъэ-
мэщIащ икIи сыхьэти 6,9-м 
нагъэсащ. Абы къегъэлъа-
гъуэ къэралым и щIыналъэ-
хэм я псэупIэ-коммунальнэ 
хозяйствэхэм я лэжьэкIэр 
зыхуэдэр» - жиIащ ЩIына-
лъэ хэм зегъэужьынымкIэ 
фон дым и унафэщI Шаги-
ахметов Ильшат. 

Фондым иригъэкIуэкIа 
къэп щытэныгъэхэм къызэ-
ры хэщымкIэ, Къэбэрдей-
Балъ къэрым и псэупIэ-ком-
мунальнэ хозяйствэхэм я лэ-
жьыгъэм къыщыхъу къэхъу-
къащIэ мыщхьэпэхэу я 
къа лэнхэр гъэзэщIэныр щы-
зэблэу къэзыгъэхъухэр гъэ-
кIуэдыжыным, е ахэр лажьэу 
егъэжьэжыным тригъэ кIуадэ 
зэманыр ику иту сыхьэти 
 2,9-рэщ. ИкIи абыкIэ къэра-
лым етхуанэ увыпIэр щи-
Iыгъщ. Япэ итхэм яхэтщ Ал-
тай щIыналъэр, Мэзкуу къа-
лэр, Магадан областыр, Шэ-
шэ нымрэ Осетие Ищхъэрэ 
– Аланиемрэ. 

ХЬЭЩЫКЪУЕЙ Олег. 

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-

хэмрэ редакцэмрэ я Iуэху 

къым.

ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
Инэрокъуэ Азэмэт (1, 3-нэ нап.), 

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

IуэхущIапIэм и медицинэ IэщIа-
гъэлIхэми абы къе кIуалIэхэми я 
тыншыпIэм хуэщIауэ илъэситI 
 хъуауэ мэлажьэ Налшык къалэ Го-
ловком и цIэр зезыхьэ и уэрамым 
тет Сабий поликлиникэр. Ар сыт и 
лъэны къуэкIи зыхуей хуэзэу зэ-
рагъэпэщыжащ «Узыншагъэр хъу-
мэн» лъэпкъ проектым хыхьэ, 
цIыхухэм япэ медицинэ дэIэпы-
къуныгъэ хэр щрат IуэхущIапIэхэр 
къэ гъэщIэрэщIэжын программэм-
кIэ. 

ХЭЩIАПIЭ нэхъыщхьэм метр зэб-
гъузэнатIэу 1600-рэ хъууэ къатищу зэ-
тет унэ къыпащIыхьащ, абы иджы 
щIэсщ участкэ педиатрхэр, унэтIы-
ныгъэ зэмылIэужьыгъуэхэмкIэ Iэ-
щIагъэлIхэр, апхуэдэуи абы пIащIэ-
гъуэкIэ медицинэ дэIэпыкъуныгъэ 
щрат къудамэр, ЛФК пэшыр.

Поликлиникэм цIыху мин 63-рэ еп-
хащ, махуэ лэжьэ гъуэм абы щеп-
лъыфынущ сабий 500-м, къи щы нэ-
мы щIауэ икIи иIэщ гъуэлъыпIэ  14 
щIэту сымаджэхэм махуэ кIэ щеIэзэ 
къудамэ.

КъагъэщIэрэщIэжар IуэхущIапIэм 

Урысейм тхэквондомкIэ (ВТФ, Олимп джэгухэм хыхьэ 
лIэужьыгъуэмкIэ) пашэныгъэр къыщыхьыным хуэунэ -
тIа зэхьэзэхуэу Рязань къалэм иджыблагъэ щекIуэкIам 
хэта Къэбэрдей-Балъкъэрым и спортсменхэм дагъэгу-
фIащ. Абыхэм яхузэфIэкIащ дыщэ медалу тIу, дыжьынрэ 
домбеякъыу зырыз зэIущIэ гуащIэхэм къыхахын. 

КЪЫХЭДГЪЭЩЫНЩИ, ди лIыкIуэхэр, щхьэж къылъысу, 
тхуэрытхуэ-хырыхэ утыкум къихьащ. Сыту жыпIэмэ, зэ хьэ-
зэхуэм кърихьэлIат къэралым и щIыналъэхэм ящыщу 59-м  
я спортсмену, щIалэхэри хъыджэбзхэри зэхэту, 900-м нэб-
лагъэ, я ныбжькIэ илъэс 12 - 14 хъухэу. 

Япэ дыщэ медалыр командэм къыхуэзыхьар килограмм 
44-рэ зи хьэлъагъхэм я деж зыкъыщызыгъэлъагъуэ Пщы-
хьэщIэ Эстеллэщ. ЕтIуанэу япэ увыпIэм и теувапIэм дэ-
кIуеящ Щоджэн Басир. Ар щызэуар килограмм 41-рэ хъухэр 
зыхэт гупырщ. 

Зэхьэзэхуэхэм я япэ махуэм Самедовэ Алинэ дыжьын 
 медалыр командэм къыхуихьащ килограмм 41-рэ зи хьэ-
лъагъхэм я деж. Пафыф Эвелинэ ещанэ хъуащ килограм 
59-м щызауэхэр зыхэт гупым. 

Иджы екIуэкIа зэхьэзэхуэм къыщыхэжаныкIахэр хэхуащ 
Урысей Федерацэм и командэ къыхэхам икIи абы хэту къэ-
ралым и щIыхьыр щахъумэнущ мы гъэм екIуэкIыну дуней-
псо зэхьэзэхуэхэм.

Ди командэм и тренерхэр Унэжокъуэ Абдельджэбаррэ Хан 
Станиславрэщ.

БАТОКЪУЭ  Албэч. 

«Спартак-Налшык» - «Динамо Ставро-
поль»: 2:2 (1:1). Налшык, «Спартак» ста-
дионым. Гъатхэпэм и 30-м. ЦIыху 208-рэ 
еплъащ. 

«Спартак-Налшык»: Каркаев, Къардэн, 
 Березов, Молэмусэ (Лелюкаев, 85), КIэды-
кIуей, Масленников, Жангуразов (Блий, 85), 
ХьэцIыкIу (Селяев, 74), Хьэшыр, Тобоев, ЛIуп, 

«Динамо Ставрополь» (Ставрополь): Ма-
тюшэ, Кокоев, Ярцев, Телепов, Болгов, Балъ-
къыз, Дэхъу (ДыщэкI, 77), Кодзасов (Дряев, 
62), Мэшыкъуэ, Абдулхамидов (Василенкэ, 
88), Степанович. 

Судьяхэр: Гарафутдинов, Валов, Вакин 
(псори Мэзкуу щыщщ). 

Топхэр дагъэкIащ: Абдулхамидовым, 22 - 
(1:0), Березовым, 45 (1:1), ЛIупым, 61 (2:1), Дэ-
хъум, 64 (2:2). 

Дагъуэ хуащIащ: Степановичым, Болго-
вым.

УРЫСЕЙ Федерацэм футболымкIэ и етI-
уанэ лигэм и «Б» дивизионым и япэ гупым хэт 
командэхэм ирагъэкIуэкI зэхьэзэхуэхэм и 
 етIуанэ джэгугъуэм ипкъ иткIэ, гъатхэпэм и 
30-м «Спартак-Налшыкым» и деж къыщ-
ригъэблэгъащ Ставрополь къалэм и «Ди-
намо»-р. Фызэрыщыгъуазэщи, гъатхэпэм и 
22-м Мэзкуу областым къыщыхъуа гуауэш -
хуэм къыхэкIыу, япэ зэIущIэхэр нэ гъуэщI ма-
хуэхэм ягъэIэпхъуауэ щытащ. Абы щыгъуэ 
налшыкдэсхэр «Кубань-Хол динг»-м и деж 
щыджэгун хуеящ. 

Мыдрейуэ, нобэ къедгъэблэгъа командэм-
рэ ди «Спартак»-мрэ 2021 гъэм щегъэжьауэ 
пщIэнейрэ зэхуэзати, абы щыщу плIэм да-
текIуащ, щэм къыттекIуащ, щэм зэрытемы-
гъэкIуауэ зэIущIэхэр иухащ. Ар фигу къыщIэз-
гъэкIыжар, Ставрополым и командэр сыт 
 щыгъуи ерыщу къызэрытпэщIэтыр икIи тын -
шу зэи текIуэныгъэхэр къазэрыфIэдмыхьар, 
ар командэ лъэщу зэрыщытыр къэзгъэлъэ-
гъуэн папщIэщ. Уеблэмэ зэ закъуэщ зэIущIэм 
и бжыгъэр топитIкIэ нэхъыбэу дащхьэщыкIа -
уэ дазэрытекIуэфар. Ари къыщыхъуар 2023 
гъэрщ - фокIадэм и 10-м ди деж къэкIуауэ                   
2:0-у хэдгъэщIауэ щытащ. 

Иджырей зэIущIэри япэрейхэм къазэ ры-
щхьэщыкIа щыIэкъым. Япэ дакъикъэм къы-
щы щIэдзауэ икIэм нэсыху, зэрыжаIэу, джэгум 
къыдэщIыгъуу, зэныкъуэкъумрэ зэбэнымрэ 
топджэгу губгъуэм щымэщIакъым. Абы нэ-
мыщI, хьэщIэхэм я тренер нэхъыщхьэр адыгэ 
щIалэ Шакъ Ашэмэзу зэрыщытымрэ нобэ 
 губгъуэм адыгэ щIалиплI - Балъкъызыр, Дэ-
хъур, Мэшыкъуэр, ДыщэкIыр - абы къы зэ-
рыригъэхьэмрэ къэплъытэмэ, зэIущIэр  нэхъ 
гъэщIэгъуэныж зэрыхъунум шэч къы тед-
мыхьэми хъунут, икIи дыкъэпцIакъым…

ЗэIущIэм и япэ дакъикъэ пщыкIутхум «Спар-
так-Налшыкым» и топджэгухэр нэхъ жыджэ-
ращ икIи ди хьэрхуэрэгъум и гъуэр къызэ-
ращтэн Iэмал зыбжанэ къызэ рагъэпэщащ. 
Ауэ, зэм топыр гъуэм и бгыкъум щхьэпрылъэ-
тащ, зэм штангэм техуащ, зэми ставропол-
дэсхэм я гъуащхьэхъумэ Телепов Артём щхьэ-
мыгъазэу топым зыпэщIидзащ. Ди щIалэхэм 
я джэгукIэмкIэ гугъэ дагъэщIырт дэ япэ дра-
гъэщыну, ауэ Iуэхур дызэримыгу гъауэ къы-
щIидзащ.

16-нэ дакъикъэм «Динамо»-м и щIалэхэм 
ящыщ зым лъагэу къыхита топыр Къардэн 
 Атмир зыIэщIигъэкIащ икIи нэпIэзыпIэм ди 
 гъуащхьэтетым и пащхьэм Абдулхамидов 
 Мэхъач и закъуэу къыщыхутащ. АдэкIэ къэ-
нэжыр топыр IэкIуэлъакIуэу къэгъэсэбэпыныр-
ти - ар екIуу игъэзэщIащ. Апхуэдэ щIыкIэкIи, 
хьэ щIэхэр ди япэ ищащ. 

Iуэхум и къекIуэкIыкIэм налшыкдэсхэр арэ-
зы къимыщIу, Ставрополым и командэм и 
 гъуэм ебгъэрыкIуэн щIадзащ икIи 34-нэ да-

«Жемчужина Кавказа» - 
аращ зэреджэр Москва къи-
кIыу Кавказ Ищхъэрэм къа-
кIуэ мафIэгу зэгъэпэщам. 
Жэщибл-махуиблым къриу-
быдэу «шэрхъ зыщIэт хьэ-
щIэщым» уису Урысейм и 
къалэ зэмылIэужьыгъуэхэм 
зыщыбгъэпсэхуну, зыщуп-
лъыхьыну, нэхъыщхьэра-
щи, Кавказыр зэбгъэцIыху-
ну Iэмал уиIэнущ. Мы гъэм 
ар къежьэнущ мэлыжьы -
хьым икIи жэпуэгъуэ пщIон-
дэ туристхэр тхьэмахуэ зы-
рызкIэ къришэкIынущ. 

«ЖЕМЧУЖИНА Кавказа» 
мафIэгу-хьэщIэщым и гъуэ-
гум хэтщ Къэбэрдей-Балъ-
къэр ри Адыгейри. Ар Москва 
къыщожьэри, Тэн Iуфэ Iус 
Ростов, Мейкъуапэ, Влади-
кавказ, Грознэ, Дербент, Нал-
шык, къызэхекIухьри, Ростов-
кIэ Москва егъэзэж. Зып лъы-
хьыныр къыщыщIэбдзэ хъу-
нущ Ростов укъыщитIысхьэу.

Сыт Кавказыр зищIысыр? 
Ар псом япэрауэ, абы и цIыху-
хэрщ, и щIыуэпс гуа кIуэрщ. 
Ар уигуми уи псэми зыщи-
гъэпсэху щIыпIэщ, къахыхьэр 
ижь-ижьыж лъандэрэ къа-
декIуэкI хабзэжьхэмкIэ ягъэ-
хьэщIэу. А мафIэгум уисыху 
нэгум къыщIидзэ дахагъэр 
сыт и уасэ?! Жэщибл-ма-
хуиблкIэ зыгъэпсэхуакIуэхэм 
ялъагъу тафэ удзыпцIэхэр, 
уэсыщхьэ бгыхэр, псыкъелъэ 
уэрхэр, хуей удзыфэхэр, кав-
каз къуакIэхэр, нэгъуэщI куэ-
ди. Кавказым щыпсэу лъэпкъ-
хэм я щэнхабзэмрэ хабзэмрэ 
зы тхьэмахуэм къриубыдэу зэ-
рагъэцIыху, гурыфIыгъуэрэ 
дэ рэжэгъуэрэ къахэзылъхьэ 
къару нэрымылъагъукIэ за-
гъэнщI. 

Къэбэрдей-Балъкъэрым 
къы щызэтеувыIэмэ, хьэщIэ-
хэм ялъагъунущ Европэм щы-
нэхъ лъагэ дыдэ бгыр - Iуащ-
хьэмахуэ. ЗыплъыхьакIуэхэр 
Азау станцым яшэ, Гара-Баши 
нэс кIапсэ гъуэгукIэ драшей, 

Шэрхъ зыщIэт хьэщIэщ

ди бгыхэм я дахагъыр зра-
гъэлъагъу, адыгэ, балъкъэр 
шхыныгъуэхэр зыIуагъахуэ. 
Бгым къикIыжа нэужь, Чернэ 
Речкэ дэт «Шато-Эркен» уар-
дэунэм Iуашэ, абы и Iэ-
гъуэблагъэм зыщрагъэп лъы-
хьащ. Мы проектым хиубы-
дэу зы илъэсым къриубыдэу 
цIыху 200-м щIигъу къокIуэ ди 
республикэм. 

МафIэгур жэщым гъуэгу 
тетщ, махуэм зи гугъу тщIа 
къа лэхэм къыщоувыIэ. Зы-
гъэпсэхуакIуэхэр пщэдджы-
жьым мафIэгум къикIыурэ, 
хэгъэгухэм я щIыпIэ нэхъ да-
хэхэм жэщ хъуху зыщра-
гъэплъыхь. 

ХьэщIэхэм пщэдджы жьы-
шхэ ирагъэщI. ИтIанэ авто-
бускIэ кърашэкI. 

Псалъэм къыдэкIуэу жыпIэ-
мэ, адыгей программэм ха-
гъэхьащ щIыналъэм и тхы-
дэм, хабзэм, лъэпкъ шхыны-
гъуэхэм щыгъуазэ ухуэзыщI 

Iуэхугъуэхэр. ХьэщIэхэм Ла-
гъуэрэ-Накъэрэ бгыщхьэ та-
фэр ирагъэлъагъу, бгылъэ 
пщэфIапIэм фо, кхъуей щра-
гъэшх, узыншагъэм дежкIэ 
сэбэп удзхэм къыщIэвыкIа 
шей щрагъафэ, Руфабгъуэ 
псыкъелъэхэм яшэ, «Акватер-
мо», «Водная ривьера», «Псы-
гупс» псы хущхъуэ къыщIэ жы-
пIэхэр ирагъэлъагъу. 

Мейкъуапэ пщыхьэщхьэм 
кърашэлIэжри, адыгэ ерыс-
къыхэмкIэ рестораным ща-
гъашхэ, щэнхабзэм и лэ жьа-
кIуэхэм къафэ, уэрэдхэр хьэ-
щIэхэм я пащхьэ щагъэзащIэ. 
ИтIанэ, дыщэкI цIэрыIуэ Еу-
тых Iэсият и Дыщэ уардэунэм 
яшэри, абы и IэдакъэщIэкIхэм 
ирагъэплъ, илъэс мини 5 
 лъандэрэ адыгэм къыдэгъуэ-
гурыкIуэ щэнхабзэм, IэпщIэ-
лъапщIагъэм щагъэгъуазэ. 

Владикавказ къыщыувыIа 
нэужь, зыплъыхьакIуэхэр япэ-
щIыкIэ Геналдон хуейм яшэ, 

абы щыкIуэкIэ артист, режис-
сёр цIэрыIуэ Бодров Сергейрэ 
и гупымрэ щыхэкIуэда щIы-
пIэр ирагъэлъагъу, Гезельдон 
хуейм Фараонхэм я осетин 
аузым дашэ, итIанэ «Башня 
Курта и Тага» археологие ком-
плексым макIуэ, шэджагъуа-
шхэр бгыщхьэм щащI. 

А зы махуэм къриубыдэу 
хьэ щIэхэм ялъагъу Куртатин 
аузыр, Кадаргаван каньоныр, 
Дзивгис быдапIэр, Цимити 
бгылъэ къуажэ цIыкIум дэт 
музейр. Владикавказ къагъэ-
зэ жа нэужь, «алан пшыхь» зы-
фIаща пщыхьэщхьэр, шхы-
нымрэ къафэ-джэгумрэ щы-
куэду, ирагъэкIуэкI. 

Грознэм къыщикIахэм 
«Гроз ный-Сити» унэ зэхэтым 
зы щаплъыхь, «Шэшэным 
игу» мэжджытыр, къалэм и 
нэгъуэщI щIыпIэ дахэхэр зра-
гъэлъагъу, шэджагъуэ нэу-
жьым бгылъэ нэгузегъэу-
жьыпIэхэм яшэ: Нихалой 

 псыкъелъэхэр, Ушкалой бы-
дапIэхэр, Пхакоч лъэпкъ ком-
п лексыр. «Ведучи» бгы-лыжэ 
зыгъэпсэхупIэм шэджа-
гъуашхэ щащI. Грознэм дэт 
рестораным пщыхьэщхьэшхэ 
щащI, къалэр жэщым дахэу 
зэрызэщIэблэр, псыутх иныр 
ирагъэлъагъури, адэкIэ 
 гъуэгу тохьэж. 

ЗыгъэпсэхуакIуэ Кавказым 
къежьахэр «щопсых» Дер-
бент, а къалэжьыр, Нарын-
Ка ла хуэдэ щIыпIэ цIэрыIуэ-
хэр ирагъэлъагъу. 

МахуэщIэ къэс къалэщIэ 
укъыщикIыу укъезышэкI ма-
фIэгу-хьэщIэщым тыншу уп-
сэун папщIэ узыхуей псори 
хэтщ. Вагонхэр я фIагъ елъы-
тауэ зэщхьэщокIри, узыхуейр 
къыхыбох, уеблэмэ уи закъуэу 
узыщIэлъ пэш иIэщ, езым и 
зыгъэпскIыпIи хэтыжу. Абы 
къищынэмыщIауэ, мафIэгум 
хэтщ вагон-ресторан, вагон-
бар, вагон-зыгъэпскIыпIэ. 

Узыхуей тIысыпIэм елъыта-
уэ уасэхэри зэщхьэщокI. Би-
летым хохьэ гъущI гъуэгуп-
щIэр, экскурсие узышэ транс-
портым и уасэр, зыплъы хьы-
пIэхэм щIат пщIэр, мафIэгум 
щыпщI пщэдджыжьышхэмрэ 
къалэм шэджагъуэм узэры-
щышхэмрэ ятехуэ уасэр. 

Урысейм и Ипщэ, Ищхъэрэ 
щIыналъэхэм я дахагъымрэ 
щыпсэу лъэпкъхэм я хьэщIэ 
егъэблэгъэкIэм и беягъымрэ 
кърипщIэну, уи хэку уи нэгу 
зыщебгъэужьыну Iэмал гъуэ-
зэджэщ «Урысейм и ГъущI 
 гъуэгухэм» къызэригъэпэща 
зекIуэ телъыджэр. Тыншу икIи 
гъэщIэгъуэн куэдкIэ псыхьауэ 
екIуэкI зыгъэпсэхугъуэ ма-
хуиблыр цIыхум и гъащIэм 
 нэхъ дахэ дыдэу хэта махуэ-
хэм ящыщу къызэрыхэнэм 
шэч хэлъкъым. Урысейм ис 
лъэпкъ хэмрэ ахэр щыпсэу 
 хэгъэгухэмрэ зэбгъэцIы ху-
нымкIэ Iэмал гъуэзэджэщ                
ар. 

НЭЩIЭПЫДЖЭ  Замирэ. 

ЗэфIэкIым  гугъэр  йобэкI

къикъэм Хьэшыр Алан хузэфIэкIат бжыгъэр 
зэхуэдэ ищIыжыну, ауэ судьяхэм ар хабжа-
къым, ди щIалэр абы щыгъуэ офсайдым итауэ 
къалъытэри.

ИтIанэми налшыкдэсхэр абыкIэ къэувыIа-
къым, зэIущIэм и япэ Iыхьэм хухаха зэманыр 
иухыным секунд бжыгъэ фIэкIа къэмынэжа уэ 
Березов Давид дахэкIейуэ хьэщIэхэм я гъуэм 
топыр дигъэкIащ. ДжэгупIэ губгъуэм хьэ щIэ-
хэм я лъэныкъуэм хуэзэ и къуапэм деж щыту 
Жангуразов Расул лъагэу къыхита топыр псо-
ми яIэщIэкIри, Березовым деж нэсащ, езыр 
щIалэр штрафнойм фIыуэ пэжыжьэу. АтIэми, 
топыр бгъэгукIэ абы къигъэувыIэри, иужькIэ 
ар щIым нимыгъэсу лъэщу гъуэм хуэзанщIэу 
еуащ. Зыми загъэхъеину хунэсакъым. Аб-
дежым къэнэжыр зыт: топыр гъуэм зэрыкIуэм 
укIэлъыплъыну арати - псоми ар къайхъулIащ. 

Си гугъэмкIэ, сыщыуэми сщIэркъым, ауэ ди 
командэр зыхэт гупым мы махуэхэм ирагъэ-
кIуэкIа зэIущIэхэм щыдахуа топхэм, псори 
къап щтэмэ, абы нэхърэ нэхъ дахэ яхэтыну 
фIэщщIыгъуейщ. 

ЗэIущIэм и етIуанэ Iыхьэм зэрыщIидзэжу 
 командитIым ирагъэжьащ ерыщу зым адрейр 
ебгъэрыкIуэн икIи зэман куэд дамыгъэкIыу, 
налшыкдэсхэр япэ ищащ. Штрафнойуэ къы-
хата топыр ЛIуп Ислъам «Динамо»-м я гъуэм 
щхьэкIэ дигъэкIащ. Мыбдежи, хьэщIэхэм я 
 гъуащхьэхъумэм и гугъакъым зыгуэр лъэ-
Iэсыфыну икIи, абы щигъауэри, зимыгъэ-
хъейуэ еплъу щытащ ди щIалэм лъагэу зиIэту, 
гъуэм щхьэкIэ зэреуам. 

Налшыкдэсхэм ягугъагъэнщ абыкIэ Iуэхур 
зэфIэкIауэ, хьэщIэхэми тыншу затыну. Хэти-
хэт, ауэ Дэхъу Ислъам абыкIэ арэзытэкъым. 
Ставрополдэсхэм штрафнойм къыщата то-
пыр абы зэрыIэрыхьэу зимыIэжьэу ди гъуэм 
занщIэу къеуащ, икIи бжыгъэр зэхуэдэ ири-
гъэкъужащ. Къыхэдгъэщынщи, Дэхъур и то-
пым щыгуфIыкIакъым икIи дызэрейр игъэ-
лъэгъуащ. Афэрым!

АдэкIэ къэнэжа зэманым командитIми 
яхузэфIэкIа щыIэжкъым, ищхьэIукIэ зэры-
жыс Iащи, зэныкъуэкъур нэхъыбащ, ауэ, итIа-
нэми, зэIущIэр екIуэкIыху, судьям футболист-
хэм тIэу къудейщ дагъуэ зэрахуищIар, ахэри 
хьэщIэхэм… 

Урысей Федерацэм футболымкIэ и етIуанэ 
лигэм и «Б» дивизионым и япэ гупым хэт ко-
мандэхэм мы махуэхэм ирагъэкIуэкIа адрей 
зэIущIэхэр мыпхуэдэ бжыгъэхэмкIэ иухащ: 
«Дружба» - «Ростов-2» - 2:1, «Алания-2» 
«Фор те» - 3:5, «Астрахань» - «Нарт» - 3:0, 
«Био лог-Новокубанск» - «Победа» - 2:2, «Ру-
бин» - «Строитель» - 3:0, «Легион» - «Кубань-
Холдинг» - 2:1. «Ангушт»-м, «Динамо-2» (Мэ-
хъэчкъалэ), «Севастополь»-м иджырей джэ-
гугъуэр благъэкIащ. 

КъыкIэлъыкIуэ зэIущIэр мэлыжьыхьым и 
6-м «Спартак-Налшыкым» щригъэкIуэкIынущ 
Хасавюрт и «Победа»-м и губгъуэм.

ХЬЭЩЫКЪУЕЙ  Олег. 

Урысейм  и  командэ
къыхэхам  хагъэхьахэр 

ЖыпхъэщIэхэм  тету

Iыхьлыхэм, благъэхэм, ныбжьэгъухэм 
нобэ дэгушыIэ хабзэщ. Ар япэ дыдэу къы-
щыунэ хуар дэтхэнэ къэралрами иджы 
зыри щы гъуазэжкъым. Тхыдэм къызэ-
рыхэщыжымкIэ, мэлыжьыхьым и 1-р нэ-
хъапэм ягъэлъапIэу щытащ гъэрэ щIырэ 
щызэхэкI махуэу. МафIэщхьэтыхьыр, нэ-
гъуэщIу жыпIэмэ Илъэ сыщIэр, сыт щы-
гъуи гушыIэрэ ауанкIэ гъэн щIат. А ма-
хуэшхуэм и хабзэхэр иджыри кIуэ ды жа-
къым. Абы щхьэусыгъуэ хуэхъуауэ къа-
лъытэр щIыуэпсым и щытыкIэрщ, гъатхэ 
уэшхырилэр, уэтIпсытIыр, махуэ нэщхъеи-
фэхэр ауанрэ гушыIэкIэ ягъэдахэрт… 

АРАЩИ, языныкъуэхэр иджыри пщы хьэ-
щхьэм йогупсыс я Iыхьлыхэр, благъэхэр, 
 ныбжьэгъухэр «къызэрагъэпцIэнум». Ад рей-
хэм пщыхьэщхьэм къалэн зыщащIыж къы-
кIэлъыкIуэну махуэр мэлыжьыхьым и 1-р 
зэрыарар зыщамыгъэгъупщэну, зым и жыIи 
я фIэщ ямыщIыну, зыкърамыгъэгъэпцIэну. 
Ауэ, а псоми емылъытауэ а махуэм и пщэд-
джыжьым щыщIэдзауэ жаIэ псори зи фIэщ 
хъухэр мащIэкъым… 

ЗэрытщIэщи, мэлыжьыхьым и 1-м гушы-
Iэхэми зыдэгушыIэхэми куэду дарохьэлIэ. А 
махуэм къэунэхуа гушыIэхэм ящыщу дуней 
псом нэхъ цIэрыIуэ щыхъуауэ 100-р къа-
гъэлъэгъуащ. Апхуэдэхэщ, Пизанскэ чэ-
щанэр «къызэрыуам», вымпIу «къэ зы лъэ-
тыхьхэм» ятеухуауэ телевиденэм къита ре-
портажхэр, нэгъуэщIхэри.

Урысейм гушыIэмрэ ауанымрэ я махуэм и 
къыхуеджэныгъэ нэхъыщхьэр: «Мэ лы жьы-
хьым и 1-м зым жиIи уи фIэщ умыщI!» пса-
лъэхэращ. Аращ а махуэм Iэмал имыIэу зы-
гуэр гуапэу къэбгъэпцIэн хуейуэ къыщIалъы-
тэр. Армыхъумэ, махуэр пщIэншэу  кIуащ…

Ди лъэпкъ литературэм и мащIэкъым ауан, 
гушыIэ рассказхэр, миниатюрэхэр, усэхэр. 
Нобэ фи пащхьэ идолъхьэ Хьэх Сэфарбий и 
гушыIэхэм ящыщ.

Си хъуреягъкIэ

*   *   *
Лэжьэгъуэ махуэр зэтхъуэкIри, си лэжьэгъу 

гуэр сэрэ тIэкIу дытеуну мурад тщIат. Ар-
щхьэкIэ тIэщIэлъ щыIэтэкъым, дыгузавэрт. 
Щымыхъум си гъусэр къэпсэлъащ, и гум 
къы щIитхъыу:

- Сэ сIыгът ахъшэ…
- НтIэ, сыт?
- Си щхьэгъусэм ещIэ!
Щхьэгъусэм ищIэу сом мин нэхърэ, абы 

имыщIэу пкъуэлъ зы сомыжь!

*   *   *
Зы щIалэ зыщIыпIэ IуэхутхьэбзащIэ яу-

тIыпщат. А здэкIуэм зэраIущIэну, зэрахы-
хьэну, зэрахэтыну сытхэм егупсысу щIидзэ -
ри, пщэрылъ къыщащIу къыщIаутIыпща и 
 къалэныр - щIэкIуар щыгъупщэжащ. Куэдрэ 
егупсысащ ар къищIэжыну, итIыхьащ и 
щхьэм. АрщхьэкIэ къикIаIакъым. Щымы-
хъум, сыт ищIэнт, къигъэзэжащ.

Мыбы къыщыщIам сэ хэслъэгъуащ зи 
блэкIар зыщIэну хуэмей, абы пщIэ хуэ зы-
мыщI хэм дерс зыхахыпхъэ гупсысэ хьэ-
лэмэт: уздэкIуэм уегупсысурэ, укъызди-
кIар зы щыбгъэгъупщамэ, укъэсыжауэ 
аращ!

*   *   *
Губжьымрэ гушыIэмрэ. Сыту зэпэIэщIэ, 

зэпэжыжьэIуэ-тIэ а тIур! Зэтеплъи хъур къым - 
хьэрэ джэдурэщ, зэрыжаIэщи. Губжьыр 
 къолъ, гушыIэр щимыгъэIэну, щIым ири-
хужыну. Мыдрейр мэгушыIэ, абыкIэ губжьыр 
щхьэщихуну.

Зыми зыри зыщIыпIи ихуни щимыгъэIэни 
хузэфIэкIыркъым - губжьри гушыIэри зэды-
тетщ дунейм.

*   *   *
- Музэчыр щIэныгъэхэм я доктор хъуа уи 

 гугъэкъэ!
- Дауэ?!
- Абы илъэс куэдкIэ иригъэкIуэкIа и 

къэхутэныгъэхэм къызэрагъэлъэгъуамкIэ, 
уэсу къес псор щIым къэсыркъым, атIэ и 
 ныкъуэр унэхэм, псэуалъэхэм, нэгъуэщIхэм я 
щхьэм къытонэ.

Зыгъэхьэзырар  ТЕКIУЖЬ Заретэщ.

и теплъэм и закъуэкъым, атIэ про-
граммэм и фIыгъэкIэ медицинэ    

Iуэху тхьэбзэхэр зэрыхуащIэми зэ-
хъуэкIыныгъэхэр игъуэтащ. Поликли-

никэр мэлажьэ медицинэ дэIэпы-
къуныгъэхэр къызэгъэпэщынымкIэ 
жыпхъэщIэхэм тету, чэзум уще жьэ 
щIыпIэр тыншыпIэм  хуэ щIауэ къы-
зэгъэпэщащ,  гъуэгугъэлъагъуэхэр 
фIа дзащ, электрон Iэмалыр къэб- 
гъэ сэбэпу дохутырым и деж зебгъэт-
хыфынущ, узыфэ зэ ры цIалэ зыпкъ-
рыту гуры щхъуэ зыхуащI сымаджэ-
хэм папщIэ фильтр-боксу 2 иIэ хъуащ. 
Апхуэдэу IуэхущIапIэм къегъэ бы ды-
лIа щIыналъэри зэIузэпэщ ящIащ.

Лъэпкъ проектым хыхьэу полик-
линикэм папщIэ къащэхуащ фIагъ 
лъагэ зиIэ диагностикэ Iэмэпсымэрэ 
пIащIэгъуэкIэ медицинэ дэIэ пы къу-
ныгъэ хуэныкъуэхэм я деж унэм зэ-
рыкIуэн санитар автотранспортрэ.

ЩХЬЭЩЭМЫЩI Изэ.

Кавказ Ищхъэрэ федеральнэ универ-
ситетым и «Горец» къэфакIуэ ансамблым        
и художественнэ унафэщI, дизайнер Хьэ-
гъэжей Елдар адыгэ тхыпхъэхэр зыхиухуэ-
на и фэилъхьэгъуэхэр Ставрополь щигъэ-
хьэзырри, Москва щигъэлъэгъуащ.

ЛЪЭПКЪ тхыпхъэхэр къызытещ щыгъын-
хэм иужьрей зэманым щIалэгъуалэм я деж 
щIэупщIэшхуэ щиIэ хъуащ. Дэрбзэрхэм я 
 IэдакъэщIэкI лъэпкъ фэилъхьэгъуэхэмкIэ, 
IэпщIэлъапщIэхэм я IэрыкIхэмкIэ лъапIэны-
гъэхэм хуэм-хуэмурэ яIа пщIэр ягъуэтыж зэ-
рыхъуар узыгъэгуфIэщ.

Кавказ Ищхъэрэ федеральнэ универси-
тетым и ректор Беспалов Дмитрий жиIащ 
 дизайнер ныбжьыщIэхэм ящI фэилъхьэ-
гъуэхэм щIэупщIэ зэраIэр, гуфIэгъуэ, щэнха-
бзэ зэхыхьэхэм, хьэгъуэлIыгъуэхэм, языны-
къуэхэм къызэрыгуэкI махуэхэми ахэр зэ-
рыщатIагъэр. Абы щIигъужащ я универси-
тетым и дизайнерхэм я лэжьыгъэхэр 
щIы налъэм и щэнхабзэм зегъэужьыным 
хэлъ хьэныгъэ хуэхъуу къызэрилъытэр. 

КъыжыIапхъэщ, «Урысей» лъэпкъхэм зэ-
дай гъэлъэгъуэныгъэм хыхьэу, ВДНХ-м Кав-

каз Ищхъэрэ федеральнэ университетым и 
 тхьэмахуэр иджыблагъэ щыщекIуэкIам, па-
вильон №75-м Хьэгъэжей Елдар зэрыщи-
гъэлъэгъуар «Хаса» зыфIища брендыр. Абы 
кърихьэлIахэм я нэгу зрагъэужьащ Хьэгъэ-
жей Елдар зи художественнэ унафэщI «Го-
рец» къэфакIуэ ансамблым и артистхэм. 
«ВДНХ-м и университет тхьэмахуэр Iэма-
лыфIт я творческэ, щэнхабзэ, щIэныгъэ 
 ехъулIэныгъэхэмрэ зэфIэкIхэмрэ къагъэлъэ-
гъуэнымкIэ.

Абы къыдэкIуэу, лъэпкъ псалъэжьхэмрэ 
жыIэгъуэхэмрэ зытет футболкэхэр бзэ зэ-
мылIэужьыгъуэхэмкIэ, кавказ лъэпкъ тхып-
хъэхэр зытет джинс фэилъхьэгъуэхэр ягъэ-
хьэзыращ Кавказ Ищхъэрэ федеральнэ 
 университетым креатив индустриехэмкIэ 
школ нэхъыщхьэм и студентхэм. Къыхэ-
гъэщыпхъэщ, а фэилъхьэгъуэхъэр ящыгъа 
щыгъынхэм къызэрыхащIыкIар. Креатив 
 индустриехэмкIэ школ нэхъыщхьэм и 
унафэщI Садыковэ Алёнэ жиIащ джинсым 
къыхэщIыкIа апхуэдэ щыгъынхэм щIэупщIэ 
зэраIэр. 

БЖЬЫХЬЭЛI  Розэ. 

Лъэпкъ  тхыпхъэхэр  хаухуанэ

Сурэтыр  Уэлджыр
Артур  трихащ.


